
JOHANNES KEPLER
GESAMMELTE WERKE

HERAUSGEGEBEN 1M AUFTRAG

DER DEUTSCHEN FORSCHUNGSGEMEINSCHAFT
UND DER

BAYERISCHEN AKADEMIE DER WISSENSCHAFTEN

BEGRÙNDET VON

WALTHER VONDYCKt UND MAX CASPARt

FORTGESETZT VON

FRANZ HAMMERt

C.H.BECK'SCHE VERLAGSBUCHHANDLUNG
MÙNCHEN



JOHANNES KEPLER
GESAMMELTE WERKE

BAND III

ASTRONOMIA NOVA

HERAUSGEGEBEN VON

MAX CASPAR

ZWEITE UNVERANDERTE AUFLAGE

HERAUSGEGEBEN VON
DER KEPLER-KOMMISSION

DER BAYERISCHEN AKADEMIE DER WISSENSCHAFTEN

C.H.BECK'SCHE VERLAGSBUCHHANDLUNG
MÙNCHEN



CIP-Titelaufnahme der Deutschen Bibliothek

Kepler, }ohannes:
Geoammelte Werke I Johanneo Kepler. 1m Auftr. d. Dt.
Forochungogemeinochaft u. d. Bayer Akad. d. Wioo.
Begr. von Walther von Dyck u. Max Caopar. Fortgeo. von
Frano Hammer. Hrog. von d. Kepler-Komm. d. Bayer.
Akad. d. Wiss. - Miincben : Beck.

E: Kepler, Johannes: [Sammlung]

Bd.3.
Astronomia nova I hrsg. von Max Caspar. - 2., unverand.
Aun. -1990

ISBN 340601643 X broscb.
ISBN 3406 01642 l Hperg.

2., unveranderte Auflage. 1990

ISBN 340601642 l (Halbpergament)
ISBN 340601643 X (broschiert)

© Bayerische Akademie der Wissenschaften Miinchen 1990
Reprodnktion nnd Druck: C. H. Beck'sche Buchdruckerei Nordlingen

Bindung: R. Oldenbourg, Graphische Betriebe GmbH Miinchen
Printed in Germany



A S T R O N O M I A N O· V A
A I T I O A O r H T O ~,

S E v
PHYSICA COELES TIS,

tradita commentariis

DE MOTIBVS STELLiE

M A RT I S,
Ex obrervationibus G. V.

TTCHONIS BRAHE:

J uffu & fumptibus

R VDOLPHI Il.
ROMANORVM

I M P E R A T o R I S &c:

Plurium annorum pertinaci audio
elaborata Pragx ,

~ s~.c~.~.'" s~.~athematico

JOANNE KEPLERO,

{ùmejUldem c~.t5'!t.r" pri'Vilrgio/pedali
ANNO a:rx Dionrfiana: cb b c IX.



P. R.AMvs Scholarom Mathematicarom
lib. li. pago 50.

Commentum igitur Hypothesium absurdum est: Sed tamen commentum in Ev-
DOXO,ARISTOTELE,CALLIPPOsimplicius, qui veras Hypotheses arbitrati sunt: imo
tanquam Deos &v&a't"poov Orbium sunt venerati. At in posteris fabuIa est longe absur-
dillima, naturalium rerum veritatem per falsas causas demonstrare. Quapropter
Logica primùm, deinde Mathematica Arithmeticae et Geometricae e!ementa, ad am-
plillimae artis puritatem et dignitatem constituendam adjumenti plurimum conferent.
Atque utinam COPERNICVSin istam Astrologiae sine Hypothesibus constituendae
cogitationem potius incubuisset. Longe enim facilius ei fuisset, Astrologiam, astro- IO

rum suorum veritati respondentem describere, quam gigantei cujusdam laboris instar,
Terram movere, ut ad Terrae motum quietas stellas specuIaremur. Quin potius e
tot nobilibus Germaniae scholis exoriare Philosophus idem et Mathematicus aliquis,
qui positam in medio sempiternae laudis palmam assequare. Ac si quis caducae utili-
tatis fructus tantae virtutis praemio proponi pofiit, regia m Lutetiae profefiionem,
praemium conformatae absque hypothesibus Astrologiae tibi spondebo; sponsionem
hanc equidem lubentillime, ve! nostrae profefiionis cefiione, praestabo.

Author RAMo.

Commo'dùm, RAME, vadimonium hoc deseruisti, vita digressus et profefiione:
quam si tu nunc retineres, mihi quidem illam ego jure meo vindicarem; quod hoc 20

Opere, ve! ipsa tua Logica judice, pervincam. Tu modo subsidia rogans amplillimae
scientiae a Logica et Mathematica, ne quaeso exc1useris adjumenta Physica, quibus
illa carere nequaquam potest. Et ni fallor facilem te das: quippe qui Conformatori
tuo praeter Mathemata etiam Philosophiam circumjicis. Eadem igitur facilitate Phi-
losophiain ipse etiam audi rem vuIgo absurdillimam, non giganteo cona tu, sed opti-
mis rationibus defendentem: quod cum agit, nihil novum agit, nihil insolens, sed
officio fungitur, ob quod inventa est.

Fabula est absurdillima, fateor, Naturalia per falsas demonstrare causas: sed fa-
buIa haec non est in COPERNICO:quippe qui veras et ipse arbitratus est, Hypotheses
suas, non minus, quam illi tui veteres suas: neque tantum est arbitratus, sed et de- 30

monstrat veras; testem do hoc Opus.
Vin' tu vero scire fabulae hujus, cui tantopere irasceris, architectum? ANDREAS

OSIANDER annotatus est in meo exemplari, manu HIERONYMI SCHREIBERNori-
bergensis. Hic igitur ANDREAS, cum editioni COPERNICI praeesset, praefationem
illam, quarn tu dicis absurdillimam, ipse (quantum ex ejus literis ad COPERNICVM
colligi potest) censuit prudentillimam, posuit in frontispicio libri; COPERNICOipso
aut jam mortuo, aut certe ignaro. Non igitur !J.u.&oÀoye:r COPERNICVS,sed serio
1t(Xp(X8o~oÀoye:r, hoc est, ~l.Àooo<pe:r· quod tu in Astronomo desiderabas. I



D. RVDOLPHO II.
ROMANORVM IMPERATORI SEMPER AVGVSTO.

GERMANIAE, HVNGARIAE, BOHEMIAE &c. REGI.
ARCHIDVCI AVSTRIAE &c.

AVGVSTISSIME IMPERA TOR

QUOd sae. cae. Mtis. vae, totiusque adeo Domus Austriacae sere-
nissimo Nomini foelix faustumque sit, imperiis Mtis.Vae.tandem ali-

quando publice spectandum exhibeo Captivum Nobilissimum, jam pri-
dem auspiciis Mtis. Vae. bello difficili et laborioso a me acquisitum.

10 Neque enim vereor, ut Captivi nomen aversetur, qui jam olim est soli-
(**) v tus, depositis clypeo paulisper et armis sese i Ipsum vincendum vincien-

dumque praebere lubentem et ludentem; quoties custodia, carcer aut
vincula placuerunt.

Hujus vero spectaculi non major poterit esse celebritas, quam si pan-
egyricum captivo praestantissimo scribam, publicaque voce pronunciem.

Etsi hunc in campum ingressuro splendor occurrit admirabilis, aver-
titque et perstringit oculos, ad tenue Noctis lumen, umbrasque scho-
lasticas adsuefactos.

-Itaque relinquo scriptoribus historiarum explicandam Hospitis nostri
20 magnitudinem, re bellica comparatam.

Dicant illi sane, hunc esse, per quem omnes exercitus vincant, omnes
belli duces triumphent, omnes Reges imperent; sine cujus ope nemo
unquam quenquam captivum cum laude abduxerit. Hunc jam meo
Marte captum spectando, suos illi oculos exsatient.

Dicant Romanae magnituclinis admiratores, hunc esse satorem Re-
gum Romuli et Remi, conservatorem Vrbis, protectorem Quiritium,
Statorem Imperii: quo propitio Romani militarem disciplinam invene-
rint, auxerint, perfecerint, Orbemque Terrarum subjugaverint. Hunc
igitur circumscriptum, Domuique Austriacae foelici omine nunc ac-

30 quisitum gratulentur.
Ego me hinc ad alia recipio, quae sunt viribus meis accommodatiora.

Neque tamen in ea professionis meae parte pedem figam, in qua mihi
simultas interceclit cum commilitonibus.'

(**) H Illi sane gaudium aliud licet gaudeant: constrictum vinculis Calculi,
qui toties ipsorum manus et oculos effugiens, irrita solitus est reddere

vaticinia maximi momenti: quippe de Bello, de Victoria, de Imperio,
de Dignitate militari, de Magisterio, de Lusu, de ipsa denique Vita
abscindenda vel proroganda. Il1i Mti. vae. gratulentur de Domino Ge-
niturae in potestatem redacto, imo vero conciliato; quippe illis testibus
Mars Scorpioni dominatur, qui cor Coeli habet; in Capricorno exalta-
~r, qui oritur; in Cancro, in quem Luna ingressa est, ludere solet
astragalis lusum trigonicum; in Leone, quo Sol utitur hospitio, fami-
liariter notus est; Il1e denique et Arietis est dominus, cui subesse cre-
ditur Germania, planeque concurrens cum sa. ca. Mte. Va. habet im-
perium. lO

Hanc igitur triumphi partem illi licet occupent; nullam ipsis tam festo
die rixandi causam exhibebo: transeat haec licentia inter jocos mili-
tares. Ipse ad Astronomiam vettar, curruque triumphali invectus, reli-
quam captivi nostri gloriam, mihi peculiariter notam, omnesque adeo
belli gesti confectique rationes explicabo.

Neque enim sine honore nobis est habendus, quem aeternus mundi
hujus Architectus, communisque Siderum Hominumque Pater ]OVA,
in prima corpo rum aspectabilium locavit acie; ut perenni curriculo per
regiones aethereas Creatoris sui militaret gloriae: Hominumque mentes,
alto sopitas veterno, criminosa ignaviae ignorantiaeque exprobrationel 20

suscitaret, excursionibus suis exerceret, inque coelum ad Conditoris sui (**) 2 V

laudes investigandas irritando pertraheret.
Hic est ille potentissimus inventionum humanarum Domitor: qui

omnibus Astronomorum irrisis expeditionibus, elisis machinis, profli-
gatis copiis hostilibus, Secretum Imperii sui, cunctis retro saeculis cu-
stoditum possederat securus, cursusque suos exercuerat liberrimus et
incircumscriptus: ut praecipuam querelam instituerit Mystes ille Na-
turae, Latinorum celeberrimus C. PLINIVS: Martis inobservabile t

sidus esse.
Fama est, GEORGIVM]OACHIMVMRHETICVM,Patrum memoria non 30

incelebrem COPERNICIdiscipulum, et qui restaurationem Astronomiae
primum ausus concupiscere, mox non spernendis observationibus et
inventionibus affectaverat: dum in motu Martis haeret mirabundus,
neque se explicat; ad Genii sui familiaris oraculum confugisse: seu ejus
eruditionem (si diis placet) exploraturus, sive veritatis impotenti de-
siderio: atque hic exasperatum immitem patronum, importuni sciscita-
toris alternis capillitio arrepti, caput ad imminens laquear adflixisse,
iterumque dimissi corpus in pavimentum proturbasse, addito responso:
Hunc esse motum Martis. Fama malum, quo non aliud nocentius bonae
famae; tam enim ficti pravique tenax est, quam nuncia veri. Non ést 40

18) aspectabilum

tamen incredibile, RHETICVMipsum, non succedentibus speculationi-
bus, conturbato spiritu consurrexisse furibundum, caputque allisisse ad

(**) 3 r parietem. Quid mirum enim, si eadem I acciderunt RHETICO,Martis pro-
vocatori, quae olim C. OCTAVIOAVGVSTOCAESARI;cÙffi duce QVIN-
TILIOVARO, quinque Legiones perdidisset, ab hoste ARMINIO,Martis
nostri Germanici pullo, circumventas.

Atqui, ut in caeteris imperiis, sic hic quoque nulla re magis innixa
sustentabatur hostis nostri potentia, quam persuasione et trepidatione
vulgi hominum: quam contemnere, semper ego viam ad victoriam esse

10 putavi. Quippe cum essem in hoc Naturae theatro mediocriter versatus:
illud me, usu Magistro, didicisse persuade bar, non multum distare, ut
hominem ab homine, sic neque stellam a stella, hostem ab hoste: quare
non facile recipiendu1;I1 sermonem, qui de gentis ejusdem individuo
uno temere aliquid insolitum sparsisset.

Imprimis vero laudanda hie est TYCHONISBRAHE, ducis in hac
militia summi diligentia; qui FRIDERICIn. et CHRISTIANIDaniae Re-
gum, tandemque et Sae. cae. Mtis. Vae. auspiciis, pene continuis vi-
ginti annorum noctibus, omnes nobis hostis hujus consuetudines ex-
ploravit, omnem militiae rationem observavit, omnia consilia detexit,

20 librisque moriens perscripta reliquit.
Quibus ego libris instructus, ut in hanc curam BRAHEOsuccessi, pri-

mum metuere desii, quem jam mediocriter cognoveram: deinde notatis
(**) 3 v diligenter temporum articulis, I quibus ille ad pristina loca, ceu ad cubilia

sua ventitare soleret; Braheanas eo machinas, subtilibus instructas di-
optris, velut ad certum scopum direxi, omnemque locum indagine cinxi;
curribus magnae Matris Telluris in gyrum circumactis.

Non tamen sine sudore successit negocium: dum frequenter ibi de-
sunt machinae, ubi potissimus earum usus erat: aut dum viis luto-
sis, magno temporis, magno sumptuum impendio, transvectantur ab

30 imperitis aurigis: aut dum ejaculatus quarundam, mihi nondum explo-
ratus, in diversa, quam putaveram, loca tendit. Saepe splendor Solis
aut Lunae, saepe coelum nubilum directoris oculis imposuit: saepius
objectus aeris vapidi, globum elisum a recto tramite deflexit: nec raro
parietes, obliquissime objecti, irritos ictus exceperunt, quantumvis cre-
bros. Accessit hostis in excursionibus industria; in insidiis vigilantia,
nobis plerumque dormientibus; in repugnando denique pertinacia: qui
expugnato aut pro dito castello uno, sese recepit ad aliud: nec eadem
omnium castellorum ratio expugnandi; nec iter ab uno ad caetera ex-
peditum, sed aut fluminibus interceptum, aut sentibus impeditum, ut

40 plurimum vero incognitum: quae singula suis locis, in hoc commen-
tario perscripta sunto
2 KeplerIII

40

SubjectiBimus Mathematicus
JOANNES KEPPLERVS.

Interim in meis castris, quod cladis, quod calamitatis genus non sae-
viit? Clarissimi Ducis jactura, seditio, pestis, morbi, domestica negocia
bona malaque, utraque tempori extrahendo comparata: novus et im-
provisus et terribilis a tergo hostis, ut retuli in libro de Nova Stella; t

alio tempore Draco decuma 'nus, longissima cauda, vomens ignes, mea- (**) 4 r

que castra infestans; militum perfugia et penuria; tyronum imperitia:
et caput omnium, extrema commeatuum angustia.

Tandem hostis, ubi me persistere vidit in proposito; se vero nuspiam
in regni sui circuitu tutum aut securum: animum ad pacis consilia tra-
duxit; missaque Natura parente, victoriae mihi confessionem obtulit; lO

libertatemque pactus inter arbitraria vincula, brevi post Arithmetica et
Geometria stipantibus, in mea castra, magna cum alacritate transivit.

Non destitit tamen, ex quo deditione facta, d01;I1inostrae, aequis ami-
citiae legibus conversatur, occultis illusionibus, quippe quietis insuetus,
nobis ultro nescio quos belli metus incutere: si forte perterrefacti, ri-
dendi copiam ipsi faceremus. At ut nos animo forti vidit, nobiscum
habitare serio consentit, hostilitatisque deposita simulatione, fidem suam
nobis approbavit.

Unum hoc Mtem. Vam. rogat; ut quia magnas in regionibus aethe-
reis clientelas habet (est quippe pater ipsi Jupiter, avus Saturnus, Venus 20

soror, eademque amica, et jam olim praecipuum vinculorum lenimen-
tum, Mercurius frater, fidusque caduceator) eorumque ipse, et ipsius
illi desiderio tenentur, propter morum similitudinem: velletque et illos
secum inter homines conversari, honorisque quo afficitur ipse, fieri una
participes: Mtas. Va. quamprimum illos sibi reddat; expeditionis hujus
reliquiis, quae se jam dedito, nihil habent porro periculi, stre'nue con- (**) 4 v

fectis. Quam ad rem Mti. Vae. operam non inutilem (quippe exercitatus
in pugnacissimo, gnarusque locorum) nec minus quam antea fidelem,
promptus offero: hoc unice orans atque obsecrans, (quando hanc vo-
cem, perinde' ut orationem reliquam, crebra cum militibus, centurio- 30

nibus ducibusque per hos novem annos in hac aula conversatio mihi
suppeditavit) O. Mtas. Va. aerarii praefectis imperet, ut de nervis belli
cogitent, novamque mihi pecuniam ad militem conscribendum suppe-
ditent. Quae ego sic oro, ut quae et a Mte. Va. jamante comprobata
sciam, et ad Dei gloriam, Augustique Mtis. Vae. Nominis immortali-
tatem pertinere putem: Cui pridem omnem meam operam devovi:
Eique me jam subjectissime commendo.

IV. Cal. Apr. anno aerae Dionysianae M.DC.IX.
sae. cae. Mtis. Vae. '

EPIGRAMMATA

IN HAEC COMMENTARIA
DE MOTIBVS MARTIS

VRANIE AD KEPLERVM

Desine Kepleride o, Martem contendere contra:
Submittit nulli Mars, nisi se ipse sibi.

Frustra igitur vinclis illum submittere tentas:
Qui liber saeclis extitit innumeris.

Sic Musa. At contra ad Musam sic ille. Quid ergo?
Anne oblita tibi Palladis historia?

Horrificum Pallas potuit prosternere saxo
Gradivum: verum si modo Homere canis:

Quidni igitur quoque nunc, magna assistrice Minerva,
Sub juga, quantumvis Mars truculentus eat?

Adspice quem dedimus, Rudolphino omine librum,
Gradivum dices, nunc quoque dura pati.

ALIVD

Retibus implicuit Martem Lipareius olim:
Iret in amplexus cùm, Cytherea, tuos.

Nunc iterum capitur vinclis Gradivus iisdem:
Nec Venus in culpa est: culpa Minerva tua est.

Quippe Minerva dedit Tychoni haec retia: Tycho
Keplerio: hic Martis cruribus inseruit.

Res mira: artifices magni Vulcanus et alter:
Hunc tamen atque illum Keplerius superato

Durarunt pauco Vulcania tempore vincla.
At contra aeternum haec Kepleriana manent.

SAXIRVPIVS fecit Pragae
an.1609.

ALIVD

Coelos Keplerius Terrarum oppugnat alumnus:
De scalis noli quaerere; Terra volato

J. SEVSSIVS f. Dresdae. I



* SubintelligePoli '
ruentes. Hic enim
imperfectionem

Astronomiae in-
cusat, et ignoran-
tiam ejus; non
vero Hypotheses
COPERNICI, Ter-

ram mobilem
facientes.

PARAENETICVM

THYCHONIS BRAHE

Summi Astronomi, ad Astronomiae Cultores,

Suffixum restitutioni stellarum Fixarum,
Progymnasmatum Tomo 1. Pagina 295.

Et jam strata via est, multis prius invia saeclis,
Magno equidem, et vigili tandem exantlata labore,

Scandere inaccessi liceat qua culmina Coeli,
Et superas penetrare Domos, habitacula Divum:
Seu lubeat Fixas, vario seu tramite Motas
Designare Faces, cursumque situmque probare
Sidereum, Summi ut constent miracula Jovae.

Ergo agite o juvenes, quibus est vigor acris et altus
Ingenii, Geniique favor, quibus inclyta ab ortu
Vranie Dium Coeli inspiravi t Amorem,
Et dedit aethereis Terram ac terrestria quaeque
Posthabuisse bonis: qui non temeraria vulgi
Judicia, aut tetricas voces curatis inertum;
Obscuris talpas mittentes degere in antris,
Perpetuo ut coecae maneant, velut esse cupiscunt:
Huc spirate alacres; populo huc post terga relicto
Tendite; nec Mentem, quae pars est enthea Coeli,
Hoc patrio private bono; studium atque laborem
Huc ferte unanimes; fesso ut succurrere Regi
ALFONSOliceat, pondus non viribus aequis
Qui modo, vicini, tulerat successor, Atlantis;
Auxilium simul ut promptum COPERNICVSingens
Sentiat; Herculeo, ne, dum se inferre labori
Aggreditur fidens, oneri succumbat, iniquo:
Sicque poli, Atlantis, cassi, Alcidaeque columnis,
Ingentem, jam jam nutantes, ferre ruinam
Cogantur, Terramque simul statione moventes, *
Barbariae hospitium (crassa ignorantia coeli
Quam pariet) cunctosque homines, pecudesque ferasque
Turbantes casu ancipiti, coecisque tenebris,
Ant.iquoque Chao miscentes atria Mundi.

lO

20

Hoe prohibete nefas, pronoque occurrite damno,
Et mecum excelsum validis conscendite Olympum
Viribus, ut fissas mature occludere rimas,
Et stabilire novis Coeli laquearia transtris,
Jamque prius, liceat, quam Machina tota fathiscat.'

Ecquis adest igitur, pulchram hinc meruisse Coronam,
Obryzo gemmis ebore et rutilante Pyropo
Conspicuam, firmamque magis, saeclisque perennem
Qui volet, atque animis animum sociare supernis?
Ecquis Terricolas inter, quos continet Orbis
Innumeros, dabitur, cui tam sublimia cordi?
Ecquis et Autorem Mundi, per condita vasto
Tot miranda Polo spectacla, agnoscere gestit?
Sicne omnes pariter tanta ad quaesita siletis?
Quid mussare juvat? Manus est adhibenda labori:
Vt tandem abstrusi pateant mysteria coeli.
Si quos ambitio, lucrum, ignorantia, luxus,
Tam celsis retrahunt ausis, et ad infima trudunt:
Saltem aliis parcant, nec commoda summa retardent.

Ipse Ego, si facili aspirent mihi numina vultu,
Et superare alto dederint obstacula quaevis
Constantique animo, velut hactenus; omnibus ultro
Annitar nervis, magni penetralia Coeli
Pandere terrigenis, tectosque aperire recessus.

Tu modo mirifici sapiens Fundator Olympi
Annue, et adfer opem, tua facta stupenda notanti.

Respondet allthor Operi!.

O fulgens genere et celsis Natalibus Heros,
Cui certa ante alios animi coelestis origo

Et praestare dedit factis et tendere cantu
Hortatuque novam morientibus addere vitam:
Quid trepidum optatis, et tanta incendia dudum
Nutricantem animum, fiammis ventoque fatigas?
Nam quamvis tanta orsa, meas superantia vires,
Non alios poscunt, quam fert tua Musa, magistros;
Ingeniumque Animo minus, ingenioque lacertos
Nascendi mihi lege dedit Natura: Sororum
Nona tamen Dium coeli inspiravit amorem.

Eheu.



Dirus amor quid non mortalia pectora cogit?
Ille mihi ingenium, validos dedit ille lacertos,
Spe non aequa animans. Sed enim Iunonis iniquae
Scindimur haud aequo studia in contraria vultu
Tuque et Ego: Tibi virtutis dedit illa colendae
Materiem; mihi dura negat: redit astus eodem;
Aethereis arcere locis, furtoque Promethd
Extimulante, sacros custodire arctius Ignes.
Ergo opibus te larga gravat, fulgore metalli
Perstringens oculos, ut sint ad lumina segnes
Coelica, purpureisque optent se jungere pompis, I

Quas sequitur blandus popularis sibilus aurae;
Infandumque minetur fors contempta dolorem.

Macte animo forti Victor Divaeque Hominumque
Affectusque tui: qui quae Rationis ocello
Affectanda probas, ausu constante secutus,
A patre transmissos potuisti spernere census.
Desine ad hanc privam socios accersere laudem,
Verbaque fluminibus inscribere: Non bene, virtus
Gazaque conveniunt; distant immane Polusque
Terraque, et alterius levis est respectus in uno.

Meque adeò aspernata immensum invidit honorem
Diva potens; brevibusque ingentia vota coarctans
Limitibus, nihil indulsit, quod spernere possem
Musis postpositum, aut astrorum opponere curae:
Vicissentque odia, atque ausis ingentibus obstent,
Ingeniumque potens superas volitare per arces
Invida humi premeret Rhamnusia: me nisi primo
In bivio vitae, coelorum arcana canendi
Praevenisset amor, tua per vestigia gressum.

Ergò animo lustrans tritos Erronibus orbes,
Immanesque minas et hiantibus intervallis,
Moenia, nec positis, Mundi ruitura, columnis;
Dum causas nox atra premit, securaque veri
Pruteno indormit sapientum turba Magistro:
Aggredior fidens oneri succedere tanto,
Et stabilire novis coeli laquearia transtris;
Materiem Samius famosam, quinque figuras,
Euclides Normam, Mentem dedit inclyta Pallas;
Vranie ingeminans non uno interprete plausus
Accinuit celebrem, successu laeta, triumphum.

lO

zo

Miratus Brahaee ausus, dulcemque Iaborem,
Concepto quamvis nolles decedere sensu,
Multa super Terris dubitans, super aethere multa:
Me tamen in numerum piacuit transferre tuorum,
Mi noctes aperire tuas, Inventaque Iongi
Temporis; et claram coeptis affuigere Lucem.

Vixissesque utinam, nec tanto digna paratu
Praemia, tam meritos rapuisset Parca triumphos:
Non alios visu et subtilibus instrumentis
Pandere sese Orbes, magni penetralia coeli
Expertus, quam quos firmant mea transtra, fuisses.

Nunc quando properum Divae rapuere Magistrum,
Festivosque dies, ornataque gaudia turbat
Subductus, quem debuerant hilarare, patronus:
Quid faciam? nisi Te veneratus imagine Mentis
Artifici in vitam, o Heros manifeste, reducam. I

Astabis Magnus stellata in veste Sacerdos.
Hic ubi coeruleo surgunt altaria TempIo,
Authori constructa Deo; sex ordine flexus
Circumeunt, totidem rapida vertigine Iychni:
In medio Focus, aeternaeque incendia Lucis.

Accedo suppIex, meaque haec molimina docto
Scripta libro, rerum suavissima Thura parenti
Arboribus sudata tuis, collectaque cura
Te patiente, mea; manibus tibi trado Ievatis:
Eja adole purus; sequor en, magnoque vocatu
Jungo preces castas: sapiens fundator OIympi
Annuat aimus opem, sua facta stupenda notanti.

Ejusdcfll Elcgia scripla in Philolhcsio juxla fIIanufll
cl SYfllbolufll Brahci: Suspiciendo despicio.

Da Generose Iocum, neu dedignere sequentem:
Quicquid sum, tua sunt munera, quicquid ero.

Hactenus O curas hominum miratus inanes,
In Te uno Satyram Iudere cesso meam.

Curarum requies tua sunt monumenta mearum:
Vmbra fui sine te; te patre corpus ero.

Terra mihi aerios nectat licet astrica gyros;
Terra eadem Centri stet tibi fixa Ioco:

15

Antiquis equidem refero haec accepta Magistris:
Nec de me, vivo displicuere tibi.

Non tamen invalidus rutilos Mavortis ad ignes
Haec, nisi per Noctes, * Lumina sisto, tuas.

Non nisi suspiciens regeres Tu rite Dioptram,
Telluris cursus inde Ego despicerem;

Metirerque citos gressus, jugaque obvia Capro,
Et quota pars Centrum det tibi Phoebe viae:

Vt parili gressu Solem fugiatque petatque,
Gyretur raptu non tamen Erro pari;

Sed fontem versus vires acquirat eundo,
Longius abscedens langueat inque vicem:

Vnde Globos septem septenae ex ordine Mentes,
Octavusque Animus de Patre Sole, vehunt:

Innumerabilibusque vacat Natura Volutis,
Et pereunt novies, de grege, quinque* Dei.

Falle Tycho denis rationem, falle minutis:
Quae, nisi Tu, numeret nemo; ea cuncta ruent.

O curas hominum, ò quantum est in rebus inane l
Quondam non alia si itur ad astra via. I

Ejusdem epigramma de studiis Tychonis Brahei.

Fixarum Tycho descripsit Solisque meatus;
Lunae curriculum junxit, et occubuit.

Luciferas Phaethon dolet ascendisse Quadrigas;
Nil nocuit solIers haec tibi cura Tycho:

Aeternum Endymion Trivia obdormivit amata;
Aeternum Triviae te quoque sopit Amor.

10

20



LECTORI

S.
Pluribus te alloqui deereveram (Leetor) nisi et oeeupationum Politi-

earum moles, quibus hisee diebus plus solito distineor, et praeproperus
Kepleri nostri, hoe ipso momento 'Franeofurtum ituri, diseessus vix
hane quantulameunque mihi seribendi reliquisset oeeasionem. Itaque
tribus duntaxat verbis te monendum censui, nè te moveat Kepleri in
aliquibus, potissimùm verò Physicis argumentationibus a Brahaeo dis-
sentientis libertas, Tabularum Rudolphearum Operi nequic-

lO quam incommodans, et omnibus inde ab Orbe Condito Philosophis
familiaris. Caeterom ex Opere ipso rescisces, ipsum in fundo Brahaei,
id est, super ipsius restitutione Fixarum et Solis aedificasse, materiam-
que omnem (Observationes nimirum) Brahaei opera fuisse congestam.
Interim hoe insigni Kepleri Opere inter hos rebellionum et bellorum
subinde repullulantium tumultus, dum res literaria Reip. compatitur,
tanquam Tabularum et post illas Observationum tardius hoc nomine
in lucem prodeuntium Prodromo fruere; et alacriores in posterum
Operis ,ta;ntopere desiderati progressus, et tempora foeliciora a Deo
Optimo Max. nobiscum precare.

20 Franciscus Gansneb Tengnagel in Campp.
Sae.Cac.Mtis.Consiliarius. I



INTRODVCTIO IN HOC OPVS

De difficultate le-
gendi scribendique

libros
Astronomicos.

Durissima est hodie conditio scribendi libros Mathematicos, prae-
cipue Astronomicos. Nisi enim servaveris genuinam subtilitatem

propositionum, instructionum, demonstrationum, conclusionum; liber
non erit Mathematicus: sin autem servaveris; lectio efficitur morosis-
sima, praesertim in Latina lingua, quae caret articulis, et illa gratia quam
habet graeca, cum per signa literaria loquitur. Adeoque hodie perquam
pauci sunt lectores idonei: caeteri in commune respuunt. Quotusquis-
que Mathematicorum est, qui tolerat laborem perlegendi ApPOLLONII
Pergaei Conica? Est tamen illa materia ex eo rerum genere, quod longe lO

facilius exprimitur figuris et lineis quam Astronomica.
Ipse ego, qui Mathematicus audio, hoc meum opus relegens fathisco

viribus cerebri, dum ex figuris ad mentem revoco sensus demonstra-
tionum, quos a mente in figuras et textum ipse ego primitus induxeram.
Dum igitur' medeor obscuritati materiae, insertis circumlocutionibus,
jam mihi contrario vitio videor in re Mathematica loquax.

Et habet ipsa etiam prolixitas phrasium suam obscuritatem, non mi-
norem quam concisa brevitas. Baec mentis oculos effugit, illa distrahit:
eget haec luce, illa splendoris copia laborat: hic non movetur visus,
illic pIane excoecatur. 20

Ex eo consilium cepi, quadam luculenta introductione in hoc opus,
juvare captum lectoris, quoad ejus fieri possit.

Illam vero geminam esse volui. Primo namque Tabulam exhibeo
Synopticam capitum libri omnium: cujus hanc utilitatem futuram exi-
stimo: ut quia materia est remota a notitia multorum, terminique in ea
varii, variae molitiones, magna invicem similitudine, magna cognatione
vel generis, vel partium: termini igitur omnes, molitiones omnes juxta
invicem positae, unoque conspectu comprehensae, collatione mutua
sese invicem detegant. Verbi causa: Disputo de causis naturalibus, quae
ignoratae coegerunt Veteres, ut circulum Aequantem seu punctum Ae- 30

quatorium ponerent. Id autem facio duobus locis, partibus scilicet tertia
et quarta. Lector versans in hac lectione parte tertia, putare posset me
jam agere negocium Inaequalitatis primae, quae inest singulorum PIa-
netarum motibus seorsim. Atqui haec conditio valet demum parte
quarta. Tertia vero parte, ut Synopsis indicat, de illo Aequante disputo,
qui sub nomine Inaequalitatis secundae communiter omnium Planeta-
rum motus variat, et primario in ipsa Solis Theoria regnato Buic igitur
rei discernendae serviet Synoptica Tabula.



INTRODVCTIO

Verumenimvero ne Synopsis quidem omnes ex aequo juvat. Erunt
enim, quibus haec tabula (quam ego pro filo exhibeo ad remeandum ex
Operis labyrintho) Nodo Gordio intricatior videbitur. In eorum igitur
gratiam multa hic in fronte collocari debent acervatim, quae partim per
opus dispersa, non ita facile in transcursu animadvertentur. Detegam
autem in gratiam potissimum eorum, qui Physicam profitentur, quique
mihi, imo vero COPERNICO,adeoque vetustati ultimae irascuntur, ob
fundamenta scientiarum concussa Motu Telluris; detegam inquam fide-
liter instituta praecipuorum capitum, quae ad hoc negocium faciunt,

IO et sistam ob oculos omnia demonstrationum principia, quibus concJu-
siones meae, tantopere ipsis inimicae, innituntur.

Hoc enim ubi viderint fideliter praestitum; optionem postea liberam
habebunt, vel perlegendi et percipiendi demonstrationes ipsas labore
maximo; vel mihi professione Mathematico super adhibita sincera et
Geometrica methodo credendi: ipsi vero, quod suarum erit partium,
ad haec sic ob oculos collocata demonstrationum principia conversi,
illa excutient, certi nisi iis eversis, non ruituram demonstrationem super-
aedificatam. Idem faciam etiam tunc, ubi more Physicorum necessariis
admiscuero probabilia, exque iis sic mixtis probabilem extruxero con-

zo clusionem. Nam quia hoc in Opere Phys.i.cam coelestem Astronomiae
permiscui, nemo mirari debet, conjecturas etiam nonnullas adhiberi.
Haec enim Physicae, haec Medicinae, haec omnium scientiarum Natura
est, quae praeter oculorum certissimas indicationes alia etiam adhibent
axiomata.

Sic igitur habeat lector, duas esse Astronomorum sectas: alteram
coryphaeo P'I'OLEMAEOet ut plurimum allegatione Veterum insignem;
alteram recentioribus tributam, licet sit antiquissima: quarum illa Er-
rantium stellarum singulas separatim tractat, causasque motuum sin-
gulis in suis ipsarum orbibus assignat; haec Planetas inter se comparat,

30 quaeque in eorum motibus deprehenduntur communia, ex eadem com-
muni causa deducit. Atque haec secta rursum subdividitur; Causam

(***) z v enim, quae Planetas efficit videri Istationarios retrogradosque, COPER-
NICVScum antiquissimo ARIS'I'ARCHOtranscribit translationi Telluris
domicilii nostri; quibus et ego subscribo: TYCHOvero BRAHEVScau-
sam illam transcribit Soli, in cujus vicinia ait connexos esse, ceu nodo
quodam (non sane corporeo, sed quantitativo tamen) omnium quin-
que Planetarum Eccentticos circulos; atque hunc veluti nodum, una

40 cum Solari corpore, circa Terram immobilem circumire.
Tribus hisce Opinionibus de mundo, singulis quidem adhaerent alia

nonnulla singularia, quibus et ipsis hae sectae distinguuntur: sed
illa singulatim particularia facilima ratione sic emendari et mutari
s·

Institutum operis
geminum.

De causis motuum
Physicis.

Primus ad eas gra-
dus Cactus.

corporis Solaris

concurrere
Qmnium sex Ec-
<:entricorum plana.

possunt, ut ipsae tres capitales Opiniones, (quoad Astronomiam, seu
coelestes apparentias) in effectu ad unguem aequipolleant, et paria
faciant.

Meum jam institutum in hoc Opere potissimum quidem est, Astro-
nomicam doctrinam (praecipue de Martis motu) in omnibus tribus for-
mis emendare; sic quidem, ut quae ex tabulis computamus, ea coelesti-
bus apparentiis respondeant. quod hactenus non satis certo fieri potuit.
Quippe stella Martis anno Christi MDCVIII mense Augusto paulo
minus quatuor gradibus superat illum locum, quem prodit calculus
Prutenicus. Anno MDXCIII mense Augusto et Septembri sunt gradus lO

paulo minus quinque in hoc errore: qui jam in novo meo calculo pe-
nitus est sublatus.

Interim vero, dum hoc praesto, et foeliciter assequor, excurro etiam
in Metaphysicam ARISTOTELIS,seu potius Physicam coelestem et causas
motuum naturales inquiro: ex qua consideratione tandem non obscura
nascuntur argumenta, quibus sola COPERNICIde mundo Opinio (pau-
culis mutatis) vera, reliquae duae falsae convincuntur &c.

Omnia vero omnibus ita connexa implexa et permixta sunt, ut ten-
tatis multis viis partim a veteribus tritis, partim ad eorum imitationem
et exemplum structis, quibus ad emendatam calculi Astronomici ratio- 20

nem pervenirem, nulla alia successerit, quam quae ipsissimis causis mo-
tuum Physicis, quas hoc opere stabilio, insistito

Ad Physicas vero causas motuum indagandas primus gradus fuit, ut
demonstrarem, concursum illum Eccentricorum non alio loco (prope
Solem) contingere, quam in ipsissimo centro corporis Solaris, contra
quam COPERNICVSet BRAHEVScrediderant.

Haec mea correctio si in Ptolemaicam Opinionem introducatur; jube-
bit PTOLEMAEVMinvestigare motum non centri Epicycli, circa quod
Epicyclus incedit aequaliter, sed puncti alicujus, quod in proportione
diametri tantum abest a centro illo, quantum PTOLEMAEOcentrum Orbis 30

Solaris abest a Terra, et in linea quidem eadem, aut paraUelis.
Objici vero mihi potuit a Braheanis, me temerarium esse novato-

rem: se enim, cum veterum receptae opinioni insisterent, et concursum
Eccentricorum non in Sole, sed proxime Solem statuerent; tamen cal-
culum inde extruxisse, qui codo respondeat. Et in trajectione numero-
rum Braheanorum in formam Ptolemaicam, dicere mihi potuit PTOLE-
MAEVS,sibi, dum observata teneat exprimatque, reputari non alium Ec-
centricum, quam illum, qui describatur a centro Epicycli, circa quod
Epicyclus incedit aequaliter. Itaque debere me etiam atque etiam vi-
dere quid agam: ne nova usus ratione, id non praestem, quod ab illis 40

jam sit praestitum in ratione veteri.

Huic igitur objectioni, ut occurreretur, demonstratum est in prima
operis parte; per hanc novam rationem eadem pIane fieri seu praestari
posse, quae per illorum veterum rationem sunt praestita.

Secunda vero Operis parte rem ipsam sum aggressus, et non minus,
imo multo rectius expressi per meam rationem, Ioca Martis in appa-
renti Solis oppositione, quam illi expresserant per veterem rationem
loca Martis in media Solis oppositione.

Interim tota parte secunda, (quantum ad Geometricas demonstratio-
nes ex observationibus) in suspenso re1iqui, uter rectius faciat, Illi an

lO Ego; quandoquidem Observationes nonnullas (quippe regulam nostris
machinationibus praefi.'{am) utrique assequebamur. Physicis vero causis
consentaneam esse meam rationem; dissentaneam illorum veterem, par-
tim ostendi parte prima, praecipue capite VI.

At demum parte Quarta Operis Capite LI!. per alias quasdam Ob-
servationes non minus infallibiles, quam priores erant, quasque illorum
Vetus ratio nequibat assequi, mea assequebatur pulcherrime, demon-
stravi solidissime, Martis Eccentricum sic situm esse, ut ipsum Solaris
corporis centrum in Iineam apsidum ejus incidat, non vero aliquod
punetum prope; itaque Eccentricos omnes in ipso Sole concurrere.

20 Vt vero hoc non tantum quoad Longitudinem obtineat, sed etiam
quoad Latitudinem: ideo parte Quinta demonstravi eandem rem etiam
ex observatis Iatitudinibus Capite LXVII. I

(***) 3 r Non potuerunt ista maturius in opere demonstrari, quia ingreditur
in demonstrationes has Astronomicas cognitio exacta causarum ln-
aequalitatis secundae in motu Planetarum: in qua similiter detegendum
prius erat parte tertia novum aliquid, antecessoribus incognitum &c.

Etenim demonstravi parte tertia; sive vetus jam dicta ratio valeat,
quae medio Solis motu; sive mea nova, quae apparenti utitur; utrinque
tamen secundae Inaequalitati, quae communiter omnes Planetas attinet,

30 permixtum esse aliquid de Inaequalitatis primae causis. Itaque PTOLE-
MAEOdemonstravi, Epicyclos suos non habere illa puncta pro centris,
circa quae motus eorum sunt aequabiles. Sic COPERNICOdemonstravi,
circulum, in quo Tellus circa SoIem movetur, non habere id punctum
pro centro, circa quod ejus motus regularis est et aequabilis. Sic Ty-
CHONIBRAHEOdemonstravi, circulum, in quo circumit concursus seu
Nodus Eccentricorum supradictus, non habere id punctum pro centro,
circa quod ejus motus regularis est et aequabilis. Nam si. concedam
BRAHEO,ut differat concursus -Eccentricorum a centro Solis; necesse
esse, ut dicat, circuitum concursus illius, qui quantitate et tempore

40 pIane aequat circuitum Solis, eccentricum esse, et vergere in Capri-

cornum, cum Solis circuitus Eccentricus vergat in Cancrum. Idem vero
accidere Epicyclis PTOLEMAEI.

Sin autem concursum seu Nodum Eccentricorum conferam in ipsum
centrum corporis Solaris; tunc circuitum hunc utriusque et Nodi dicti,
et Solis communem, Eccentricum quidem esse a Terra, et in Cancrum
vergere, sed dimidio solum Eccentricitatis ejus, quam obtinet punctum,
circa quod Solis motus regularis et aequabilis est.

Et in COPERNICO;Terrae Eccentricum vergere quidem in Capricor-
num, sed dimidio saltem ejus Eccentricitatis, qua in eundem Capri-
cornum distet punctum, circa quod aequabilis est motus Terrae. 10

Sic in PTOLEMAEO;in illis diametris Epicyclorum, quae a Capricorno
in Cancrum extenduntur, tria esse puncta aequalibus intervallis extrema
bina a mediis singulis distantia, a se mutuo vero intervallis tantis, in
proportione ad diametro s, quanta est Solis Eccentricitas tota, collatione
facta ad sui circuitus diametrum: Ex his tribus punctis, quae sunt loco
media, illa esse Epicyclorum suorum centra, quae vero hinc versus
Cancrum sint, esse puncta, circa quae motus Epicyclorum sint aequa-
biles; denique quae hinc versus Capricornum sint; illa esse, quorum
Eccentricos (ab iis descriptos) indagamus, si pro medio Solù motu ap-
parentem sequimur, quasi illis in punctis Epicycli ad Eccentricum affixi 20

sint, ut ita in cujusque Planetae Epicyclo sit absolute tota Theoria Solis,
cum omnibus ejus motuum et orbium proprietatibus.

Bisce sic demonstratis infallibili methodo, jam et prior gradus ad
causas Physicas confirmatus est, et novus ad eas gradus extructus, in
COPERNICIet BRAHEIopinione clarissime, in Ptolemaica obscurius et
probabiliter saltem.

Nam sive Terra moveatur, sive Sol; demonstratum certe est, id
corpus, quod movetur, moveri inaequabili ratione; tarde scilicet, cum
longius abest a quiescente: velociter, cum ad quiescens proxime
accessit. 30

Jam statim igitur apparet discrimen opinionum trium in Physica: per
conjecturas quidem, sed nihil cedentes certitudine conjecturis Medico-
rum de usu partium, aut quibuscunque aliis Physicis.

Primus quidem PTOLEMAEVSexploditur. Quis enim credat, totidem
esse Theorias Solis (ad unguem similes inter se, imo vero et aequales)
quot Planetas? cum videat BRAHEOad eadem munia sufficere unicam
Theoriam Solis: Axioma quippe in Physica receptissimum est, Naturam
paucissimis uti, quam possibile est.

COPERNICVMvero BRAHEO*potiorem esse in Physica coelesti, multis
probatur.

Primum BRAHEVSTheorias illas Solis quinque e Planetarum Theoriis
sustulit quidem, et ad centra Eccentricorum deduxit, occultavit, in
unam conflavit: rem ipsam vero, quae per illas Theorias efficiebatur,
reliquit in mundo. PIaneta enim quilibet praeter eum motum, qui est
ei proprius, BRAHEOnon minus quam PTOLEMAEO,movetur etiamnum
revera motu Solis, miscens utrosque in unum, ex qua mixtura spirae
efficiuntur; quod inde fit, quia orbes nullos esse solidos, demonstravit
BRAHEVSsolidissime: COPERNICVSvero Planetas quinque, motu hoc
extraneo penitus exuit, causa deceptionis ex visus conclitionibus educta.

10 Adhuc igitur apud BRAHEVMfrustra multiplicantur motus, ut prius
apud PTOLEMAEVM.

Secundo, si orbes nulli sunt; valde dura fiet conditio Intelligentiarum Il.

et animarum motricum; dum ad tam multa respicere jubentur, ut PIa-
netam duobus, permixtis motibus invehant. Ad minimum enim simul
et semel cogentur respicere ad utriusque motus principia, centra, perio-
doso At si Terra movetur; pleraque effici posse demonstro facultatibus
non animalibus sed corporeis, magneticis nimirum. Sed haec commu-
niora sunto Sequuntur alia, quae proprie nascuntur ex demonstrationi-
bus, quibus jam insistimus. I

Si enim Tellus movetur, demonstratum est, eam leges celeritatis et IlI.

tarclitatis suae accipere ex modulo accessus sui ad Solem et recessus ab
eodem. Atqui et reliquis Planetis idem evenit, ut ex hoc accessu et re-
cessu a Sole incitentur vel inhibeantur. Demonstratio harum rerum est
Geometrica hactenus.

Ex hac certissima demonstratione, jam per conjecturam Physicam
colligitur, fontem motus Planetarum quinque in ipso Sole esse. Valde
igitur verisimile est, ibi esse fontem motus Telluris, ubi est fons
motus reliquorum quinque Planetarum: scilicet itidem in Sole. Terram
igitur moveri veri simile est, quippe apparente verisimili causa ejus

;0 motus.
E contrario, Solem consistere loco suo, in mundi centro, cum per

alia, tum per hoc maxime fit verisimile, quia in eo fons est motus ad
minimum quinque Planetarum. Sive enim COPERNICVMsequaris sive
BRAHEVM,utrinque in Sole est fons motus Planetarum quinque, in
COPERNICOetiam sexti, scilicet Telluris. Fontem autem omnis motus
verisimilius est suo loco manere quam moveri.

At si BRAHEIopinionem sequamur, et Solem dicamus moveri: pri- V.
mum manet hoc demonstratum, Solem tardum incedere cum a terra
longe abit, velocem cum appropinquat; idque non ad visum tantum,

40 sed etiam in re ipsa. hic enim est effectus Aequantis circuli, quem per
demonstrationem necessariam in Theoriam Solis induxeram.

Super hac igitur certissima conclusione per conjecturam Physicam
supra usitatam, extruendum esset hoc Physicum philosophema, Solem
una cum toto illo maximoque quinque Eccentricorum onere (ut crasse
loquar) a Tellure moveri, seu fontem motus Solis et affixorum Soli
quinque Eccentricorum, inesse in Tellure.

Atqui corpora utraque Solis et Telluris inspiciantur, fiatque judicium
de utroque, utri magis competat fons motus corporis re1iqui: Solne
terram moveat, qui caeteros movet Planetas; an Terra Solem, motorem
caeterorum, tot vicibus se majorem? Ne igitur cogamur concedere, So-
lem a Terra moveri, quod absurdum: Soli immobilitas, Telluri motus IO

est concedendus.
Quid dicam de tempore periodico motus dierum CCCLXV, quod

cum sit quantitate intermedium inter periodicum tempus Martis dierum
DCLXXXVII, et Veneris dierum CCXXV: an non alta voce exclamat
rerum Natura, circuitum, in quç:>consumuntur isti dies CCCLXV, loco
etiam medium esse inter circuitus Martis et Veneris circa Solem, et sic
ipsum quoque circa Solem, Terrae igitur esse hunc circuitum circa
Solem non Solis circa Terram? Sed haec sunt magis propria Mysterii
mei Cosmographici; nec erant commemoranda hic alia argumenta, quam
quae pertractantur in hoc Opere. ~o

Igitur caetera Metaphysica argumenta, quae pro Solis in mundo loco,
qui centrum est, a dignitate sideris, ve1a Lumine ipso ducuntur, vide in
dicto meo libello, et apud COPERNICVM;nec nihil apud ARISTOTELEM
lib. IL de Coe1o, sub nomine Pythagoreorum, qui ignis nomine Solem
intellexerunt: Tetigi aliqua in Optica parte Astronomiae Cap. I. fo1. 7.
Adde et caput VI. praecipue fo1. 225.

De eo vero, quod Terram par sit extra medium mundi circumire, in-
venies capite IX folio 322 illius libri, argumentum Metaphysicum.

Veniam tamen abs Lectore spero, si contra nonnullas objectiones,
quae animos occupant~ hisque argumentis hoc pacto lucem eripiunt, 30

remedia quaedam etiam hoc loco indicem. Neque enim valde aliena
sunt ab iis, quae in Opere disputo super causis Physicis motus Plane-
tarum, praesertim tertia et quarta parte.

Multos impedit motus gravium, quo minus credere possint, Terram
moveri motu animali seu potius magnetico. li perpendant propositiones
sequentes:

Punctum mathematicum, sive centrum mundi sit sive non, nequit
movere gravia neque effective neque objective; ut ad se accedant. Pro-
bent Physici, hanc esse vim puncto, quod neque corpus est, neque aliter
nisi ex sola relatione inte1ligitur. 40

Impossibile est, ut forma lapidis, movendo corpus suum, quaerat
punctum mathematicum aut mundi medium, citra respectum corporis
in quo est illud punetum. Probent Physici, res naturales habere sym-
pathiam ad id quod nihil est.

Sed neque hoc pacto gravia tendunt ad centrum mundi, quod fugiant
extremitates mundi rotundi. Nam proportio, qua absunt a medio Mundi,
invisibilis est, et nihil efficit, in comparatione ad distantiam ab extremi-
tate mundi. Et quae causa esset hujus odii? quanta vi, quanta sapientia
oporteret esse praedita gravia, ut tam accurate fugere possent ab hoste

lO undique circumjecto? quantave· sollertia extremitatum mundi, ad per-
sequendum hostem suum tam minutim?

At neque vertigine rapida primi mobilis excutiuntur gravia in me-
dium, ut in undis rotatis. Nam motus ille, si ponamus esse, non est
continuatus usque ad haec inferiora: alias sentiremus ipsum, et rapere-
mur una, etiamque nobiscum ipsa Tellus: imo praeriperemur nos, terra
sequeretur. quae omnia opponenti absurda sunto Apparet igitur doctri-
nam vulgarem de gravitate esse erroneam.1

(***) 4 r Vera igitur doctrina de gravitate his innititur axiomatibus.
Omnis substantia corporea, quatenus corporea, apta nata est quiescere

.'lO omni loco, in quo solitaria ponitur, extra orbem virtutiscognaticorporis.
Gravitas est affectio corporea, mutua inter cognata corpora ad uni-

tionem seu conjunctionem (quo rerum ordine est et facultas Magnetica)
ut multo magis Terra trahat lapidem, quam lapis petit Terram.

Gravia (si maxime Terram in centro mundi collocemus) non ferun-
tur ad centrum mundi, ut ad centrum mundi, sed ut ad centrum ro-
tundi cognati corporis, Telluris scilicet. Itaque ubicunque collocetur
seu quocunque transportetur Tellus facultate sua animali, semper ad
illam feruntur gravia.

Si Terra non esset rotunda, gravia non undiquaque ferrentur recta
30 ad medium Terrae punctum, sed ferrentur ad puncta diversa a lateribus

diversis.
Si duo lapides in aliquo loco mundi collocarentur propinqui invicem,

extra orbem virtutis tertii cognati corporis; illi lapides ad similitudinem
duorum Magneticorum corporum coirent loco intermedio, quilibet ac-
cedens ad alterum tanto intervallo, quanta est alterius moles in com-
paratione.

Si Luna et Terra non retinerentur vi animali, aut alia aliqua aequi-
pollenti, quaelibet in suo circuitu; Terra ascenderet ad Lunam quin-
quagesimaquarta parte intervalli, Luna descenderet ad Terram quinqua-

40 ginta tribus circiter partibus intervalli: ibique jungerentur: posito ta-
men, quod substantia utriusque sit unius et ejusdem densitatis.
4 Kcplcr III

Vera doctrina dc
gravitate.

Ratio fluxus et re-
fluxus maris.

Fluxus et refluxus
marini Opera.

Taprobanen
veterum amissam

hodie.

Si Terra cessaret attrahere ad se aquas suas; aquae marinae omnes ele-
varentur, et in corpus Lunae influerent.

Orbis virtutis tractoriae, quae est in Luna, porrigitur usque ad Terras,
et prolectat aquas sub Zonam Torridam, quippe in occursum suum
quacunque in verticem loci incidit, insensibiliter in maribus inclusis,
sensibiliter ibi ubi sunt latissimi alvei Oceani, aquisque spaciosa reci-
procationis libertas. quo facto nudantur littora Zonarum et Climatum
lateralium, et si qua etiam sub torrida sinus efficiunt reductiores Oceani
propinqui. Itaque aquis in latiori alveo Oceani assurgentibus, fieri pot-
est, ut in angustioribus ejus sinubus, modo non nimis arcte conclusis, lO

aquae praesente Luna etiam aufugere ab ea videantur: quippe subsi-
dunt, foris subtracta copia aquarum.

Celeriter vero Luna verticem transvolante, cum aquae tam celeriter
sequi non possint, fluxus quidem fit Oceani sub Torrida in Occidentem,
quoad impingit ad contraria littora, curvaturque ab iis; dissolvitur vero
discessu Lunae concilium aquarum seu exercitus qui est in itinere ver-
sus Torridam, quippe desertus a tractu, qui illum exciverat; impetuque
capto, ut in vasis aquaticis, remeat et assultat ad littora sua, eaque
operit: gignitque impetus iste per absentiam Lunae, impetum alium;
donec Luna rediens, fraena impetus hujus recipiat, modereturque, et 20

una cum suo motu circumagat. Ita littora aequaliter patentia iisdem
horis implentur omnia; reductiora vero tardius; nonnulla diversimode
ob diversos Oceani aditus.

Hinc, ut obiter excurram, accumulantur Syrtes, arenarum cumuli:
nascuntur aut eraduntur in vorticosis anfractibus (ut pro sinu Mexicano)
insulae innumerabiles; videturque Indiarum mollis beata et friabilis
Terra hoc fluxu et eluvie aeterna tandem esse perrupta atque perfossa,
adjuvante Terrae motu aliquo universali; cum olim a Chersonneso
aurea versus orientem et meridiem continua fuisse perhibeatur: jamque
effuso Oceano, qui a te~go erat inter Sinas et Americam, lirtora illa 30

Moluccarum aliarumque vicinarum Insularum in altum exporrecta,
quippe subsidente maris superficie, fidem hujus rei opprimunt. t

Quin et Taprobane ex eo submersa videtur (ut quidem constat ex
relatu Calecutiensium, aliqua etiam ibi locorum submersa esse olim)
Oceano Sinensi per effractas portas in Indicum infuso, ut hodie nihil
de Taprobane extet, praeter vertices montium, qui speciem exhibent
Insularum innumerabilium sub nomine Maldivarum. Nam ibi 10ci sitam
fuisse olim Taprobanen, ex adverso scilicet ostiorum Indi et promon-
torii Corii, versus meridiem, facile est ex Cosmographis, et Diodoro
Siculo probare; cum etiam in historia Ecclesiastica quidam perhibeatur 4°

3) utque

fuisse communis Episcopus Arabiae et Taprobanae, utique vieinae, non
vero quingentis milliaribus germanicis Cimovero per anfractus illi aetati
usitatos, amplius mille) in Orientem remotae. Quae vero hodie Tapro-
bane putatur Sumatra insula, eam existimo olim fuisse Chersonnesum
auream, Isthmo Indiae conjunctam ad urbem Malaccam. Nam Cherson-
nesus, quam hodie credimus aurea, non multo magis Chersonnesus dici
posse videtur, quam Italia.

Quae quamvis erant alius loci, sic uno contextu explicare volui, ut
majorem aestui marino et per hunc virtuti Lunae tractoriae fidem

lO facerem.
Sequitur enim, si virtus tractoria Lunae porrigitur in Terras usque,

multo magis virtutem tractoriam Telluris porrigi in Lunam et longe
altius, ac proinde nihil eorum quod ex terrena materia quomodocunque
constat, inque altum subvehitur, complexum hunc fortissimum virtutis
tractoriae unquam effugere. I

(***) 4 v Leve vero nihil est absolute, quod corporea materia constat, sed com-
parate levius est, quod rarius est sive natura sua, sive ex accidente calore.
Rarum vero dico non illud tantum, quod porosum est et in multas ca-
vitates dehiseit, sed in ge~ere, quod sub eadem loei ampli tu dine, quam

20 occupat gravius aliquod, minorem quantitatem materiae corporeae con-
c1udit.

Levium definitionem sequitur et motus. Non enim est existimandum,
illa fugere ad superfieiem usque mundi, dum feruntur sursum, aut non
attrahi a Terra: minus enim attrahuntur quam gravia, et sic expelluntur
a gravibus, quo facto quiescunt, retinenturque a Terra loco suo.

Etsi vero virtus tractoria Terrae, ut dictum, porrigitur longissime
sursum; tamen si lapis aliquis tanto intervallo abesset, quod fieret ad
diametrum Telluris sensibile: verum est, Terra mota, lapidem talem
non pIane secuturum, sed suas resistendi vires permixturum cum viribus

30 Terrae tractoriis, atque ita se explicaturum nonnihil a raptu illo Telluris:
non secus atque motus violentus projectilia nonnihil a raptu Telluris
explicat, ut vel praecurrant, projeeta versus orientem, vel destituantur,
si in oceidentem projieiantur: atque ita locum suum, à quo projecta
sunt, vi compulsa deserant: neque raptus Terrae hanc violentiam in
solidum impedire possit, quam diu violentus motus in suo vigore est.

Sed quia nullum projectile centies millesimam diametri Terrae partem
a superficie terrae separatur, ipsaeque adeo nubes, atque fumi, quae mi-
nimum terrestris materiae obtinent, non millesima semidiametri parte
evolant in altum: nihil igitur potest nubium, fumorum, et eOrum, quae

4° perpendiculariter in altum projieiuntur resistentia, et naturalis ad quie-
tem inc1inatio, nihil inquam potest ad impediendum hunc sui raptum;

Vera doctrina de
levitate.

Ad objectionem,
quod projectilia
perpendicuiaria

recidant in locum
suum.

COPERNICI sen-
tentia.

II. Ad objecta de
celeritate motus

TeIluris.

Ill. Ad objecta de
immensitate coeli.

IV. Ad objecta de
sacrarum litera-
rum dissensu. et

authoritate.

utpote ad quem haec resistentia in nulla proportione est. Itaque quod
perpendiculariter sursum est projectum, recidet in Iocum suum, nihil
impeditum motu Telluris, ut quae subduci non potest, sed una rapit in
aere volantia, vi magnetica sibi non minus concatenata, quam si cor-
pora illa contingeret.

Bisce propositionibus mente comprehensis et diligenter trutinatis,
non tantum evanescit absurditas et falso imaginata impossibiJitas Phy-
sica motus Terrae; sed etiam patebit, quid ad objecta Physica, quomodo-
cunque informata, sit respondendum.

Etsi COPERNICOmagis placet Terram et terrena omnia, licet avuIsa a lO

Terra, una et eadem anima motrice informati, quae Terram corpus suum
rotans, rotet etiam una particulas istas, a corpore suo avulsas: ut sic per
motus violentos vis fiat huic animae per omnes particulas diffusae,
quemadmodum ego dico, vim fieri facultati corporeae (quam gravitatem
dicimus, seu Magneticam) itidem per motus violentos.

Sufficit tamen pro solutis a Terra, facultas ista corporea; abundat illa
animalis.

Quod vero a celeritate motus huius multi sibi, terraeque nascentibus
extrema metuunt, causam nullam habent. Vide de hac re Cap. XV et
XVI libri mei de Stella serpentarii fo1. 82. et 84. 20

Ibidem etiam invenies plenis velis navigatum per immensitatem orbis
mundani, quae COPERNICOsolet objici, ut prodigiosa: demonstratur
enim bene proportionatam esse: con tra vero improportionatam et pro-
digiosam celeritatem coeli futuram, si Terra jubeatur suo loco et situ
stare pIane immobilis.

Sunt autem multo plures illorum, qui pietate moventur, quo minus
adsentiantur COPERNICO,metuentès, ne Spiritui Sancto in Scripturis
Ioquenti mendacium impingatur, si Terram moveri, Solem stare dixe-
rlmus.

Illi vero hoc perpendant; cum oculorum sensu plurima et potissima 30

addiscamus; impossibile nobis esse, ut sermonem nostrum ab hoc ocu-
lo rum sensu abstrahamus. Itaque plurima quotidie incidunt, ubi cum
oculorum sensu Ioquimur, etsi certo scimus rem ipsam aliter habere.

Exemplum est in illo versu VIRGILII: Provehimur portu, Terraeque
urbesque recedunt.

Sic cum ex angustiis va1lis alicujus emergimus, magnum sese cam-
pum nobis aperire dicimus.

Sic Christus Petro: Duc in altum: quasi mare sit altius littoribus.
Sic enim apparet oculis: et Optici causas demonstrant hujus fallaciae.

4} concatenatae z8} loquendi

Christus vero sermone utitur receptissimo, qui tamen ex hac oculorum
fallacia est ortus.

Sic ottum et occasum siderum, hoc est ascensum et descensum
fìngimus: cum eodem tempore Solem alii dicant descendere, quo
nos dicimus illum ascendere. Vide Optices Astronomiae Cap. X.
fo1. 32.7.

Sic etiamnum Planetas stare dicunt Ptolemaici, quando per aliquot
continuos dies apud easdem Fixas haerere videntur; etsi putent ipsos
tunc revera moveri deorsum in linea recta, ve1 sursum a Terris.

lO Sic Solstitium dicit omnis scriptorum natio: etsi negant vere stare
Solem.

Sic nunquam quisquam adeo deditus erit COPERNICO,quin Solem
dicturus sit ingredi Cancrum ve1 Leonem, etsi innuere vult, Terram
ingredi Capricornum ve1 Aquarium. Et caetera similiter. I

(***) ~ r Jam vero et sacrae literae, de rebus vulgaribus (in quibus illarum
institutum non est homines instruere) loquuntur cum hominibus, hu-
mano more, ut ab hominibus percipiantur; utuntur iis quae sunt apud
homines in confesso, ad insinuanda alia sublimiora et divina.

Quid mirum igitur, si Scriptura quoque cum sensibus loquatur hu-
20 manis, tunc cum rerum veritas a sensibus discrepat, seu scientibus ho-

minibus seu ignaris. Quis enim nescit Poeticam esse allusionem Psalmo
XIX; ubi, dum sub imagine Solis, cursus _Evange1ii,adeoque et Christi
Domini in hunc mundum nostri causa suscepta peregrinatio decantatur;
Sol ex Horizontis tabernaculo dicitur emergere, ut sponsus de thalamo
suo; alacris ut Gigas, ad currendam viam. Quod imitatur VIRGILIVS:

t Tithono croceum linquens aurora cubile. Prior quippe Poesis apud
Hebraeos fuit.

Non exire Solem ex horizonte tanquam e tabernaculo (etsi sic oculis
appareat) sciebat Psaltes: moveri vero Solem existimabat, propterea

30 quia oculis ita apparet. Et tamen utrumque dicit, quia utrumque oculis
ita vide~. Neque falsum hic ve1 illic dicere censeri debet: est enim et
oculorum comprehensioni sua veritas, idonea secretiori Psaltis insti-

t tuto, cursuique Evangelii adeoque filii Dei adumbrando. Josua etiam
valles addit, contra quas Sol et Luna moveantur; scilicet quia ipsi ad
Jordanem hoc ita apparebat. Et tamen uterque suo intento potitur:
Davides Dei magnificentia patefacta (et cum eo Syracides) quae effecit,
ut haec sic oculis repraesentarentur, ve1 etiam, mystico sensu per haec
visibilia expresso: Josua vero, ut Sol die integro retineretur sibi in coe1i
medio, respectu sensus oculorum suorum; cum aliis hominibus eodem

40 temporis spacio sub terra moraretur.
1~) illorum

Sed incogitantes respiciunt ad solam verborum contrarietatem, Sol
stetit, id est, Terra stetit; non perpendentes, quod haec contrarietas
tantum intra limites Optices et Astronomiae nascatur; nec ideo se ex-
trorsum in usum hominum efferat: nec videre volunt, hoc unicum in
votis habuisse Josuam, ne montes ipsi Solem eriperent: quod votum
verbis explicuit, sensui oculorum conformibus; cum importunum ad-
modum fuisset, eo tempore de Astronomia, deque visus erroribus cogi-
tare. Si quis enim monuisset, Solem non vere contra va1lem Ajalon
moveri, sed ad sensum tantum; an non exclamasset Josua, se petere ut
dies ipsi producatur, quacunque id ratione fiat? Eodem igitur modo, lO

si quis ipsi litem movisset de Solis perenni quiete, Terraeque motu.
Facile autem Deus ex Josuae verbis, quid is vellet, intelle#t: prae-

stititque inhibito motu Terrae; ut illi stare videretur Sol. Petitionis enim
Josuae summa huc redibat, ut hoc sic sibi videri posset, quicquid inte-
rim e sset: quippe hoc videri vanum et irritum non fuit, sed conjunctum
cu~ effectu optato.

Sed vide Caput X. Astronomiae partis Opticae; invenies rationes, cur
adeo omnibus hominibus Sol moveri videatur, non vero Terra: scilicet
cum Sol parvus appareat, Terra vero magna; neque Solis motus com-
prehendatur visu ob tarditatem apparentem, sed ratiocinatione solum, 20

ob mutatam post tempus aliquod propinquitatem ad montes: Impossi-
bile igitur est, ut ratio non prius monita sibi aliud imaginetur, quam
Tellurem cum imposito coeli fornice esse quasi magnam domum, in
qua immobili, Sol tam parva specie, instar volucris in aere vagantis, ab
una plaga in ali~m transeat.

Quae adeo imaginatio hominum omnium, primam lineam dedit in
sacra pagina. Initio, inquit Moses, creavit Deus Coelum et Terram;
quia scilicet hae duae partes potiores occurrunt oculorum sensui. Quasi
diceret Moses Homini; Totum hoc aedificium mundanum, quod vides,
lucidum supra, nigrum latissimeque porrectum infra, cui insistis et quo 30

tegeris, creavit Deus.
Alibi quaeritur ex homine, num pervestigare noverit altitudinem coeli t

sursum, et profunditatem terrae deorsum: quia scilicet vulgo hominum
videtur utrumque aeque infinitis excurrere spaciis. Neque tamen ex-
titit, qui sanus audiret, et Astronomorum diligentiam, seu in ostendenda
Telluris contemptissima exilitate, ad coelum comparatae, seu in per-
vestigandis Astronomicis interva1lis, per haec verba circumscriberet:
cum non loquantur de ratiocinatoria dimensione, sed de reali; quae
humano corpori, terris affixo, aeremque liberum haurienti, penitus est
impossibilis. Lege totum Jobi caput XXXVIII et compara cum iis quae 4:>

in Astronomica inque Physica disputantur.

Si quis allegat ex Psalmo XXIV. Terram super flumina praeparatam:
ut novum aliquod philosophema stabiliat, absurdum auditu, Tellurem
innatare fluminibus; nonne hoc illi recte diceretur, Missum faciat Spiri-
tum sanctum, neque in scholas Physica.s cum ludibrio pertrahat; nihil
enim aliud ibi loci innuere velle Psalten, nisi quod homines antea sciant
et quotidie experiantur, Terras (post separationem aquarum in altum
sublatas) interfluere ingentia flumina, circumfluere maria. Nimirum
eandem esse locutionem alibi, cum sese super flumina Babylonis Isra.e-
litae sedisse canunt, id est, juxta flumina, vel ad ripas Euphratis et

\0 Tigris.
Si hoc libenter quis recipit, cur non et illud recipiat, ut in aliis locis,

quae motui Telluris opponi solent, eodem modo oculos a Physica ad
institutum scripturae convertamus? I

C***) s v Generatio praeterit (ait Ecclesiastes) et generatio advenit, Terra autem
t in aeternum stato Quasi Salomon hic disputet cum Astronomis? ac non

potius homines suae mutabilitatis admoneat; cum Terra, domicilium
humani generis, semper maneat eadem: Solis motus perpetuo in se red-
eat: Ventus in circulum agatur, redeatque eodem: flumina a fontibus
in mare effluant, a mari in fontes redeant: denique homines his pereun-

20 tibus nascantur alii; semperque eadem sit fabula vitae; nihil sub Sole
novum.

Nullum audis dogma Physicum. Nou.&e:(J(~ est moralis, rei quae per
se patet, et observatur omnium oculis, sed parum perpenditur. Eam
igitur Salomon inculcato Quis enim nescit terram semper eandem esse?
quis non videt, Solem quotidie ab ortu resurgere, flumina perenniter
decurrere in mare, ventorum statas redire vicissitudines, homines alios
aliis succedere? Quis vero perpendit eandem agi perpetuo vitae fabu-
lam, mutatis personis: nec quicquam in rebus humanis novum esse?
Itaque Salomon commemoratione eorum quae vident omnes, admonet

30 ejus, quod a plerisque perperam negligitur.
Psalmo vero CIV putant omnino disputationem contineri Physicam,

quando de rebus Physicis totus est. Atque ibi Deus dicitur fundasse
terram super stabilitatem suam; illamque non inclinatum iri in saecu-
lum saecuF. Atqui longissime abest Psaltes a speculatione causarum
Physicarum. Totus enim acquiescit in magnitudine Dei, qui fecit haec
omnia, Hymnumque pangit Deo conditori, in quo mundum, ut is ap-
paret oculis, percurrit ordine.

Quod si bene perpendas, commentarius est super Hexaemeron Ge-
neseos. Nam ut in illo tres primi dies dati sunt separationi Regionum,

40 primus Lucis a tenebris exterioribus, secundus Aquarum ab aquis, inter-
20) nascatur

positu expansi, tertius Terrarum a maribus, ubi terra vestitur plantis
et stirpibus: tres vero posteriores dies regionum sic distinctarum im-
pletioni, quartus Coeli, quintus Marium et Aeris, sextus Terrarum: sic
in boc psalmo sunt distinctae, et sex dierum operibus analogae, partes
totidem.

Nam versu secundo Lucem, creaturarum primam, primaeque diei
opus Creatori circumdat pro vestimento.

Secunda pars incipit versu tertio, agitque de aquis supercoelestibus,
extensione coeli, et de Meteoris, quae videtur Psaltes accensere aquis
superioribus, scilicet de Nubibus, Venti s, Presteribus, Fulguribus. 10

Tertia pars incipit a versu sexto, celebratque terram ut fundamentum
rerum, quas hic considerato Omnia quippe ad terram, eamque inhabi-
tantia animalia refert: scilicet quia oculorum judicio duae primariae
sunt partes Mundi, Coelum et Terra. Hic igitur considerat, Terram tot
jam saeculis non subsidere, non fathiscere, non ruere: cum tamen ne-
mini compertum sit, super quid illa sit fundata.

Non vult docere quod ignorent homines, sed ad mentem revocare,
quod ipsi negligunt, magnitudinem scilicet et potentiam Dei in crea-
tione tantae molis, tam firmae et stabilis. Si Astronomus doceat, terram
per sidera ferri, is non evertit, quae hic dicit Psaltes, nec convellit 20

hominum experientiam. Verum enim nihilominus est, non ruere terras,
Dei architecti opus, ut solent ruere nostra aedificia vetustate et carie
consumpta, non inclinari ad latera, non turbari sedes animantium, con-
sistere montes et littora, immota contra impetus Ventorum et fluctuum,
ut erant ab initio. Subjungit autem Psaltes pulcherrimam hypotyposin
separationis undarum a continentibus: exornatque eam adjectione fon-
tium, et utilitatum, quas exhibent fontes et petrae volucribus et quadru-
pedibus. Nec praeterit exornationem superficiei Telluris a Mose com-
memoratam inter opera diei tertiae; sed eam a causa sua repetit altius,
ab humectatione puta coelesti: et exornat commemoratione utilitatum, 30

quae redeunt ab illa exornatione ad victum et hilaritatem hominis, et
bestiarum habitacula.

Quarta pars incipit versu 20, celebrans quartae diei opus, Solem et
Lunam, sed praecipue utilitatem, quae ex distinctione temporum red-
eunt ad animantia et Hominem, quae ipsi jam est subjecta materia:
ut clare appareat, ipsum hic non agere Astronomum.

Non enim omisisset mentionem quinque Planetarum, quorum motu
nihil est admirabilius, nihil pulchrius, nihil quod de Conditoris sapien-
tia testetur evidentius apud eos qui capiunt.

Quinta pars est versu 26 de quintae diei opere, impletque maria 40

piscibus et exornat Navigationibus.

Sexta obscurius annectitur a versu 28, agitque de terrarum incolis
Animalibus, sexto die creatis. Et denique in genere subdit bonitatem
Dei sustentantis omnia, et creantis nova. Omnia igitur, quae de mundo
dixerat, ad animantia refert: nihil quod non sit in confesso, comme-
morat: scilicet quia animus ipsi est extollere nota, non inquirere in-
cognita, invitare vero homines ad consideranda beneficia, quae ad ipsos
redeunt ex his singulorum dierum Operibus.

Atque ego lectorem meum quoque obtestor, ut non oblitus bonitatis
divinae in homines collatae, ad quam considerandam ipsum Psaltes

**)6r lO potissimum invitati ubi a tempIo reversus, in scho1lamAstronomicam
fuerit ingressus; mecum etiam laudet et celebret sapientiam et magni-
tudinem Creatoris, quam ego ipsi aperio, ex formae mundanae penitiori
explicatione, causarum inquisitione, visus errorum detectione; et sic
non tantum in Telluris firmitudine et stabilitate salutem universae Na-
turae Viventium, ut Dei munus exosculetur; sed etiam in ejusdem motu
tam recondito tam admirabili Creatoris agnoscat sapientiam.

Qui vero hebetior est, quam ut Astronomicam scientiam capere pos-
sit, vel infirmior, quam ut inoffensa pietate COPERNICOcredat: ei suadeo,
ut missa Schola Astronomica, damnatis etiam si placet Philosophorum

20 quibuscunque placitis, suas res agat, et ab hac peregrinatione mundana
desistens, domum ad agellum suum excolendum se recipiat, oculisque,
quibus solis videt, in hoc aspectabile coelum sublatis, toto pectore in
gratiarum actionem et laudes Dei Conditoris effundatur: certus, se non
minorem Deo cultum praestare, quam Astronomum; cui Deus hoc
dedit, ut mentis oculo, perspicacius videat, quaeque invenit, super iis
Deum suum et ipse celebrare pòssit et velit.

Quo nomine mediocriter, non parum sane, doctis commendata esse
debet Opinio BRAHEIde forma Mundi: quippe quae mediam quodam-
modo viam incedens, ex una parte Astronomos, quoad ejus fieri, potest

30 inutili tot Epicyclorum supellectile liberat, causas motuum, ignoratas
PTOLEMAEO,cum COPERNICOamp]ectitur; Physicis speculationibus ali-
quem locum dat, Sole in centrum Systematis Planetarii recepto; ex
altera vero parte vulgo literatorum servit, motumque Telluris, adeo
creditu difficilem, eliminat: licet per eam Theoriae Planetarum in Astro-
nomicis speculationibus et demonstrationibus, multis intricentur diffi-
cultatibus; nec parum turbetur Physica coelestis.

Atque haec de sacrarum literarum authoritate. Ad placita vero Sanc-
torum de his Naturalibus, uno verbo respondeo. In Theologia quidem
authoritatum, in Philosophia vero rationum esse momenta poneranda.

t 40 Sanctus igitur LACTANTIVS,qui Terram negavit esse rotundam: Sanc-
tus AVGVSTINVS,qui rotunditate concessa, negavit tamen Antipodas;
5 Kepler III

34 INTRODVCTIO

Tertius gradus ad
Hypotheses Physi-
cas motuum. Mar-

tialis aequantis
Eccentricitatem

praecise esse bise-
candam.

Sanctum Officium hodiernorum, qui exilitate Terrae concessa, negant
tamen ejus motum: At magis mihi sancta veritas, qui Terram et rotun-
dam, et Antipodibus circumhabitatam, et contemptissimae parvitatis
esse, et denique per sidera ferri, salvo Doctorum Ecclesiae respectu,
ex Philosophia demonstro.

Sed satis de Hypotheseos Copernicanae veritate. Revertendum enim
ad institutum, a quo feceram initium hujus introductionis.

Coepi dicere, me totam Astronomiam non Hypothesibus fictitiis, sed
Physicis causis hoc opere tradere: ad hoc vero fastigium me contendisse
duobus gradibus; altero, quod deprehenderam, in corpore Solis con- lO

currere Planetarum Eccentricos; reliquo, quod in Theoria Telluris in-
tellexerim inesse circulum Aequantem, ejusque Eccentricitatem bise-
candam.

Igitur hic sit tertius gradus, quod comparatione instituta partis se-
cundae cum quarta certissime demonstratum fuit, etiam Martialis Ae-
quantis Eccentricitatem bisecandam praecise, quod BRAHEVSdiu et
COPERNICVSdubium effecerunt.

Quare inductione facta ab omnibus Planetis parte tertia ex anticipato
demonstratum est: quandoquidem solidi orbes, ut BRAHEVSex trajec-
tionibus cometarum demonstravit, nulli sunt, Solis igitur corpus esse 20

fontem Virtutis, quae Planetas omnes circumagit. Modum etiam de-
finivi argumentis talem, ut Sol manens quidem suo loco, rotetur tamen
ceu in torno, emittat vero ex sese in mundi amplitudinem, speciem im-
materiatam corporis sui, analogam speciei immateriatae lucis suae:
quae species ad rotationem corporis Solaris, rotetur ipsa quoque instar
rapidissimi vorticis, per totam mundi amplitudinem; transferatque una
secum in gyrum corpora Planetarum, intenso ve! remisso raptu, prout
densior ve! rarior, ipsa effluxus lege fuerit.

Expedita communi hac virtute, qua omnes Planetae, suo quisque
circulo, circa Solem invehuntur; consectarium erat meis argumentatio- 30

nibus; ut singulis Planetis singuli tribuerentur motores, in ipsis Plane-
tarum globis insidentes: quippe solidos orbes jam ex sententia BRAHEI
rejeci. Atque hoc ipsum quoque parte Tertia egi.

Hac argumentandi via constituti motores isti, incredibile dictu,
quantum mihi laboris exhibuerint parte quarta, dum distantias PIa-
netae a Sole, dum aequationes Eccentri prodere jussi vitiosas pro-
dunt, et ab observationibus dissentiunt: non quod falso fuerint intro-
ducti, sed quia circulorum quasi pistrinis illos alligaveram, fascinatus
opinione vulgari: quibus illi compedibus nexi opus suum facere non
poterant. 40

INTRODVCTIO

Nec finis fuit'fatigationis meae, priusquam quartum ad Hypotheses
Physicas struxi gradum: laboriosissimis demonstrationibus, observa-
tionumque plurimarum tractationibus deprehenso iter Planetae in Coelo
non esse circulum, sed viam Ovalem, perfecte Ellipticam.

Accessit Geometria, docuitque, iter tale effìci, si propriis Planetarum
***) 6 v motoribus l~borem I hunc assignemus, librandi COrpUSsuum in linea recta

versus Solem extensa. Neque hoc solum, sed et aequationes Eccentrici
justae et observationibus consentaneae effìciebantur per talem libra-
tionem.

lO Denique igitur aedificio fastigium hoc fuit impositum, et demonstra-
tum Geometrice, librationem hujusmodi effìci solere a Magnetica cor-
porea facultate. Itaque Motores hi Planetarum proprii, probabilissime
ostensi sunt, nihil aliud esse, quam affectiones ipsorum Planetariorum
Corporum tales, qualis est in Magnete poli appetens, ferrumque rapiens: .
ut ita tota ratio motuum coelestium facultatibus mere corporeis, hoc
est, magneticis administretur, excepta sola turbinatione corporis So-
laris in suo spacio permanentis: cui vitali facultate opus esse videtur.

Nam parte quinta demonstratum, nostras jam introductas Hypo-
theses Physicas etiam latitudinibus satisfacere.

20 Datum tamen fuit aliquid partibus III. et IV. etiam Menti, ut motor
Planetae proprius curo animali facultate movendi sui globi conjungat
Rationem, si quis objectionibus nonnullis extraneis ad speciem validis
territus, Naturae Corporum diffìdere velit: modo talis aliquis hoc reci-
piat, Mentem ilJam uti apparenti diametro Solis pro mensura librationis,
sensumque habere angulorum, quos exquirunt Astronomi.

Tantum igitur in gratiam Physicorum dictum esto: caetera invenient
Astronomi et Geometrae suo quaelibet ordine ex sequentibus singulo-
rum Capitum argumentis, quae paulo prolixiora esse volui; cum ut
essent loco indicis, tum ut lector passim haerens in obscuritate sive

30 materiae, seu styli, secundum Tabulam Synopticam, ab his etiam argu-
mentis aliquam lucem petat; rationemque ordinis et cohaerentiam rerum
in idem caput congestarum, si minus fortassis in ipso contextu sit con-
spicua, percipiat evidentius inter argumenta in paragraphos suos secta.
Quare lector boni consulat, rogo.

Quartus gradus ad
Hypotheses Physi-
caso Iter Planetae
in coelo descrip-
tum esse via Ovali.

Tabula Synoptica.

Huc referatur T abula Synoptica.
34) consultat



ARGVMENTA SINGVLORVM CAPITVM

Cum alla sit Methodus, quam Natura rei doeet; alia, quam eognitio nostra
requirit; utraque artificialls: neutram a me leetor sineeram expeetare debet.

Mihi enim seopus non hie praecipuus est: explieare motus eoe!orum, quod
fit in libellis Sphaericis et Planetarum Theoriis : neque tantum, doeere leetorem,
et perdueere a primis et per se notis ad ultima; quam viam PTOLEMAEVSut
plurimum observavit: sed aeeedit tertium aliquid, eommune mihi eum Ora-
toribus; ut quia nova multa trado, id eoaetus fecisse manifestus sim; itaque
demeream et retineam assensum leetoris, _et amoliar suspicionem de studio
novandi. 10

Nil igitur mirum, si methodis superioribus admiseeam tertiam Oratoribus
familiarem, hoe est, historieam mearum inventionum: ubi non de hoe solo
agitur, quo paeto leetor in eognitionem tradendorum perdueatur via eompen-
diosissima: sed de hoe potissi~um, quibus Ego author seu argumentis seu
ambagibus seu fortuitis etiam oeeasionibus primitus eodem devenerim. Quod si
CHRISTOPHOROCOLVMBO,si MAGELLANO,si Lusitanis, non tantum ignoseimus,
errores suos narrantibus, quibus ille Americam, iste Oeeanum Sinensem, hi
Afrieae Periplum aperuerunt; sed ne vel1emus quidem omissos, quippe in-
genti leetionis jueunditate earituri: nee igitur mllii viti o vertetur, quod idem
eodem leetoris studio per hoe Opus sum seeutus. Nam etsi Argonautieorum 20

illorum laborum nequaquam legendo reddimur participes; mearum verò in-
ventionum difficultates et spinae ipsam etiam leetionem infestant: at eommunis
haee fortuna est omniumlibrorum Mathematicorunl: existentque nihilominus, ut
sumus homines quorum alios alia de!eetant, qui superatis pereeptionis diffieul-
tatibus, hac integra inventionum serie simul ob oeulos posita, ingenti volup-
tate perfundantur.

Hac igitur Methodo èoncinnatum esse Opus universum, jam patebit ex
argumentis singulorum Capitum.

Dedi autem operam, ut quoties textus aliquam demonstrationem Geometri-
cam, delineationemve aut praeparationem expediret; litera cursoria (ut ap- 30

pel1ant officinae) exscriberetur. Id si non undiquaque obtinet, ve! materiae
tribues, quae Geometricis miscet Physica, ve! Typothetis, qui mea signa non
undiquaque perceperunt.

PARSI

CAPVT I

Explicat, qua ratione Astronomi deprehenderint, differre motum primum
a seeundis, seu Planetarum propriis; qua item ratione fuerint inventae in pro-
prio Planetae motu duae inaequalitates, Prima et Secunda dictae.

Oecasio hujus capitis, totiusque adeò primae partis haec est; quod cum
primum ad BRAHEVMvenissem, deprehenderem ipsum cum PTOLEMAEOet Co- 40

PERNICOsecundam Planetae inaequalitatem censere a Solis motu medio. Mihi
verò quatuor annis ante propter rationes Physicas videbatur incipienda a Solis

2S) hae 38) PIaneta



ARGVMENTA CAPITVM

motu Apparente, ut habes in Mysterio Cosmographico. Orta igitur inter nos
disceptatione, BRAHEVSopposuit, se cum esset usus Solis Medio salvasse Ob-
servata omnia Primae Inaequalitatis. Reposui ego; nihil hoc impedire, quo
minus Ego usus Apparente Solis motu, salvem eadem Observata Primae in-
aequalitatis: itaque in Secunda inaequalitate cernendum, uter rectius faciat.

Quod igitur Ego respondi, demonstrandum fuit parte prima Operis.

CAPVT II

Igitur cum esset propositum negocium perplexum de hypothesium aequi-
pollentia: ejus ego initium feci a prima et simplicissima, quando Concentricus

10 cum Epicyclo permutatur in Eccentricum.
Ne verò jejuna esset Geometria, disputavi super causis et Physicis et Ratio-

nalibus seu mentalibus, quibus utramque hypòthesium aequipollentiam ad-
ministrari, motusque perfici consentaneum sit: idque aliter, si concedantur
orbes solidi; aliter etiam, si negentur. Quippe BRAHEVSex trajectionibus Co-
metarum demonstravit, nullos esse orbes solidos.

CAPVT III

Stante hoc Eccentrico simplici, seu qui aequipollet concentrico cum unico
Epicyclo, docetur, quid mutetur seu ad sensum oculorum, seu in causis mo-
tuum naturalibus, si medius Solis motus cum apparenti permutetur, hoc est,

20 si visus, imò potius si fons virtutis, imaginatione transponatur in alium locum.

CAPVT IV

1. Absoluto Eccentrico simplici transitur ad Eccentricum cum Aequante,
hoc est cum Eccentricitate duplici, quem PTOLEMAEVSquinque Planetarum in-
aequalitati primae assignaverat. z. Posita igitur soliditate orbium, demonstra-
tU! ejus absurditas; negatà verò, concinnitas et probabilitas Physica. 3. Osten-
ditur deinde, quomodo COPERNICVShunc Eccentricum cum Aequante trans-
mutaverit in Concentricum cum duobus Epicyclis. 4. Haec COPERNICIhypo-
thesis, positis orbibus solidis, Physicè mediocriter habere, negatis verò, ab-
surda esse ostenditur. 5. Sed et hoc probatur, deficere illam a Geometrica

30 pulchritudine in itinere Planetae. 6. Nec per omnia aequipollere Eccentrico
Ptolemaico: parvo quidem discrimine in prima inaequalitate, majori verò in
secunda. 7, Ibidem et demonstratio methodi computandi compendiosè aequa-
tionem ex utraque forma Hypotheseos. 8. Modus obliterandi differentiam inter
utramque Hypothesin. 9. Denique hujus Copernicanae hypotheseos alia forma
per Concentrepicyclum.

CAPVT V

Hoc V caput sic se habet ad IV, ut III ad II. Negocium enim magis serium
agitur. 1. de iis, quae mutantur in hypothesi, si visus seu fons virtutis, usur-
patione Solis Apparentis motus pro medio, de pristino loco transponatur in

40 alium: idque in forma Copernicanae hypotheseos, quae IV capite fuit postrema.
z. Quae item in causis motuum Physicis ex eadem hypothesi mutentur. 3.Trans-
positio haec delineatur et instruitur in forma primae inaequalitatis Ptolemaica.
4. Demonstratur, duabus admiBis lineis. apsidum, altera antiqua, altera ex



ARGVMENTA CAPITVM

(****) v transpositione orta, et sic mutata forma hylpotheseos, sequuturas duorum ge-
nerum datas apparitiones: manente eodem itinere Planetae in coelo. 5. Con-
stituta vero una linea apsidum; d.que trajecta per antiquum centrum Eccen-
trici; demonstratur neque sequi necessarias apparitiones pristinas, licet ma-
nente itinere; neque planè retineri formam eandem hypotheseos. 6. Denique
nova linea apsidum transeunte per centrum Aequantis, et retenta forma hypo-
theseos, demonstratur transponi iter in coelo. 7. Locus circuli et quantitas
demonstratur Geometrice, maximae differentiae seu aberrationis apparitionum
a propositis per hanc transpositionem causatae. 8. Demonstratur omrua ista
locum habere, si manente visu, transponatur aequali spacio centrum Aequan- lO

tis in plagam oppositam. 9. Omnia dicta ,de Eccentrico cum Aequante, qui
PTOLEMAEOplacuit, applicantur Concentrico cum duobus Epicyclis, Copernico-
Braheano, quippe per caput IV aequipollenti.

CAPVT VI

Hic jam capitis V demonstrata, praecipue Numero 6. 7. 8. quodammodo
traducuntur in usum. Et hactenus quidem de iis Hypothesibus agebatur, quae
primae serviunt inaequalitati, diversae apud diversos. Iam porro adjunguntur
et illae, quae secundae inaequalitati sunt tributae; quaeque ut capitales (prae
iis, de quibus hactenus) a suis authoribus PTOLEMAEO,COPERNICO,TYCHONE
BRAHEdenominantur. Vsitate quippe Copernicanam Hypothesin nominantes 20

subintelligimus secundae inaequalitatis. 1. Has igitur initio comparo.
2. In Copernicana ostendo, quomodo primae inaequalitatis hypothesis fuerit

accersita a Solis motu medio, quomodoque consurgat Eccentricitas ex puncto
Solis vicario. 3. Physicè argumentor, id non recte fieri, sed debere Eccentrici-
tatem computari ab ipso centro corporis Solis. 4. Si inaequalitatem secundam
a Solis .apparente motu censeamus fieri, quod mc volunt rationes Physicae.
5. Demonstratur hoc pacto, parum variari loca longitudinis in prima inaequali-
tate, multum vero differre distantias corporis Planetae a corpore Solis. 6. Geo-
metrice demonstratur locus in orbe magno Telluris, in quo visui constituto
maxima distantiarum differentia, maximum etiam errorem objiciat. 7. Quan- 30

titas erroris Arithmeticis operationibus colligitur excurrere posse ad unum
gradum et 20 circiter minuta.

8. In Ptolemaica hypothesi ostendo, quomodo primae inaequalitatis hypo-
thesis fuerit accersita a Solis motu medio. 9. Generaliter ex Physica seu Meta-
physica contemplatione multa disputantur tam contra medium Solis motum,
quam contra ipsam hanc hypothesin. 10. In specie vero objiciuntur indidem
aliqua Solis motui medio peculiariter. 11. Si inaequalitatem secundam a Solis
apparente motu censeamus, satisfieri objectionibus Physicis. 12. Situs quanti-
tas et forma novae hypotheseos demonstratur, transpositione puncti Aequa-
torii. 13. Discrepantia apparitionum primae inaequalitatis, locusque in Epi- 40

cyclo, in quo contingit maximus error apparitionum secundae inaequalitatis,
et quantitas hujus erroris applicantur ex superioribus .
. 14. In Braheana hypothesi ostendo, quomodo primae inaequalitatis hypo-
thesis fuerit accersita a Solis motu medio; ideoque centrum Concentrici Martii
affixum orbi Solis non in centro corporis Solis sed jID:ta. 15. Contra Braheanam

41) in qua

hypothesin pauca in genere, contra hanc vero affixionis formam specialiter
plura ex Physica disputo, contendens affixionem, ut ad captum loquar, in ipso
centro corporis Solis fieri debere. 16. Situs quantitas et forma novae hypothe-
seos, per transpositionem puncti affixionis declaratur, et applicantur ex supe-
rioribus loca tam Eccentrici quam Orbis magni eccentricum (seu Concentricum
cum epicyclis) gestantis, in quibus error contingit maximus.

Atque hactenus porrigitur pars prima.

PARS II

CAPVT VII

10 Particularius explico occasiones, et quibus in Theoriam Martis inciderim, et
quae me permoverint apparentem Solis motum sequi, primamque partem jam
absolutam hoc modo praemittere. Summam habes ad argumentum capitis L

CAPVT VIII

Exhibet hypothesin primae inaequalitatis Martis, ut ea est a BRAHEO con-
stituta; eamque in Tabula, quae habet fundamenta, scilicet observationes
acronychias, et effectum, computatos scilicet locos juxta observatos, eorumque
examen, eo directum ut appareret, an haec hypothesis usque adeo scrupulose
consentiret observatis.

CAPVT IX

20 Agit de emendata assuniptione observatorum locorum. 1. Ostenditur ne-
cessitas, pro loco Planetae in suo proprio circulo, constituendi locum ei re-
spondentem in Ecliptica. 2.. Refutatur aequalitas, quam tabula sequitur arcuum
a nodo ad locum Planetae visum locumque Eclipticum pertingentium. 3. Re-
futatur et illa aequalitas, si alter arcus non in locum visum sed in locum verum
orbitae terminetur. 4. Refutatur et modus reducendi per visae latitudinis an-
gulum, et astruitur modus reducendi per angulum inclinationis planorum.

CAPVT X

Pertinet eodem, examinatque suscepta loca Tabulae, an a vicinis observatio-
nibus correcte et tuta ad oppositum Solis medii fuerint deducta, addunturque

30 et de aliis subtilitatibus admonitiunculae, praesertitn de parallaxi. Et hactenus
examen Tabulae.

CAPVT XI

Meam ergo accommodationem ad Solis apparentem incepturus a reductione
et deductione legitima, ut ne quid in ea peccem, prius inquiro parallaxes Martis
diurnas. 1. Narro, quid de iis BRAHEVS senserit. 2.. Probo ex BRAHEI observatis,
per motus horarios et diurnos, insensibiles pene esse, et minores quam puta-
mus esse Solares. 3. Per ludum applico et meas observationes, eodem spectan-
tes: quibus peculiarem explico methodum inquirendi para1laxin diurnam per
latitudinem stationariam.

CAPVT XII

1. Investigandi Nodos Martis, Modus BRAHEI particularis ex observatione
vicina, et censura~ 2.. Modus alius, qui praesupponit cognitas aequationes Ec-

(****) 2 r centri ex Prutenicis, PTOLEMAEO,aut BRAHEO.Quibus simul demonlstratur, no-
dum descendentem, qui inquiritur quatuor Observationibus, et ascendentem,
qui duabus, esse in oppositis Eclipticae Iocis.

CAPVT XIII

1. Inclinationis Plano rum paulo intricatiorem esse rationem ostenditur per
omnes tres formas hypothesium. z. Modus unus, praesupponens aequationes
Eccentri cognitas, quando Mars vespertino occubitu ve! exortu matutino per
inaequalitatem primam in limitibus fuerit: tunc enim visa latitudo aequat veram
inc1inationem limitum ad Eclipticam. 3.0stenditur, in quanto arcu Elonga-
tionis a Sole id verum sit, idque tam in Copernicana quam in Ptolemaica hypo- lO

thesi: et perficitur aliquot observationibus circa utrumque limitem. 4. Secundus
modus, nihil desiderans nisi se!ectas et raras observationes, in quibus Sol sit
in nodis, Mars in quadrato Solis: et hic per aliquot observationes perficitur.
5.Ampliatur, ut Mars, caeteris manentibus, alio Ioco possit esse quam in qua-
drato Solis, et sic alia quam limitis, certa tamen, colligatur certi Ioci inclinatio.
6. Applicatur mc modus et Ptolemaicae hypothesi, quae habet aliquam diffì-
cultatem. 7. Tertius modus per observatas in Solis opposito latitudines incedit,
adjungens praecognitam proportionem orbium; traducitur autem per omnes
tres hypothesium formas.

CAPVT XIV

Ex demonstratis Capitis XIII porro refutatur opinio Veterum, quasi plana
eccentrorum sint libratilia. Demonstratur enim, inclinationem, intra quidem
unius ve! alterius seculi terminos, esse constantem.

CAPVT XV

Ex observationibus vicinis Arithmetice inquiruntur loca, quae possedit Mars
sub articuios oppositionum cum Solis motu apparenti: eaque corriguntur per
cautiones hactenus tractatas. denique exhibetur eorum tabula pro fundamento
novae operationis.

CAPVT XVI

20

Ad imitationem igitur veterum, dissimulatis causis Physicis, ponitur, iter 30

Planetae esse circulum; poniturque intraejus complexum esse punctum ali-
quod, circa quod aequalibus PIaneta temporibus aequales absolvat angulos;
interque illud et centt;um Solis versari centrum circuli Planetarii, distantia in-
cognita. Bis positis, et assumptis quatuor observationibus acronychiis cum
locis sub Zodiaco et intervallis temporariis, inquiritur Methodo laboriosissima,
situs utriusque centri sub Zodiaco, distantia a centro Solis, et proportio utrius-
que Eccentricitatis, cum ad se mutuo, tum ad radium circuli.

CAPVT XVII

Comparatione Iocorum Aphelii et Nodorum, quae fuere tempore PTOLEMAEI,
cum nostri temporis invehtis, colligitur motus illorum, necessarius sequenti 40

capiti.

CAPVT XVIII

Tandem igitur ostenditur, ex hac sic inventa hypothesi, quae apparenti motui
Solis innititur, salvari omnem observatum longitudinis motum circa Solis op-
positum, idque multo certius, quam prius, cum hypothesis Braheana innitere-
tur medio Solis motui.

CAPVT XIX

l. Etsi hactenus officium fecit hypothesis inventa in motu longitudinis circa
Solis oppositum: demonstratur ea tamen officium non facere in motu lati-
tudinis circa Solis oppositum. 2. Demonstratur autem neque Braheana offi-

lO cium hic facere. idque utrumque in forma Copernicana. 3. Idem in forma hypo-
thesium Ptolemaica et Braheana. 4. Ostenditur, errorem circa latitudines in eo
esse, quod non fuerit bisecta Eccentricitas. 5. At si bisecetur Eccentricitas, tunc
hypotheses aberrare in longitudinis motu. Ex quibus causa patefit, quae me
impulerit, ut desertis veteribus diligentius super his rebus inquirerem.

CAPVT XX

Vt priori capite per motum latitudinis circa Solis oppositum, sic nunc
per motum longitudinis extra oppositum Solis, erroris convincitur haec mea
hypothesis. 2. Sic et Braheana, medio Solis motui innixa. 3. Demonstratio ap-
plicatur etiam formae motuum Ptolemaicae et Braheanae. 4. Digitus intenditur

20 ad fontes errorum et ad correctionis modum. 5. Protheorema interjicitur,
quales lineae in plano Eclipticae sint substituendae lineis distantiae Planetae a
Sole in plano Eccentrici Planetae, quando PIaneta habuerit aliquam latitudinem.

CAPVT XXI

Causae ex Geometria petuntur, efficientes, ut falsa Hypothesis verum prodat:
et ostenditur, quatenus id fieri possit.

Atque hic finis partis secundae, in qua Veteres sum imitatus.

PARS III

CAPVT XXII

Mea igitur methodo usus, totum negocium de novo incipio, non a prima
30 sed a secunda inaequalitate. Et l. explicantur occasiones, quibus inciderim in

suspiciones de Aequante circulo in Theoria Solis regnante. 2. Demonstro in
tribus hypothesium formis: posito Aequante, (quod mihi placebat;) videri
Orbem magnum (seu Ptolemaeo Epicyclos) augeri et minui, quod BRAHEVS
asserebat, 3. Traditur methodus observationes idoneas inquirendi, ex I quibus (****) 2 V

Aequans iste probetur. 4. Demonstratur res ipsa ex duabus selectis observatio-
nibus: et supposita restitutione Brahea~a, quae medio Solis motui innititur.

CAPVT XXIII

Inventis superiori capite duorum in Zodiaco locorum distantiis Solis a
Terra, et adjuncto loco Apogaei Solis seu Aphelli Terrae; demonstratione Geo-

2) bac si
6 KeplerIII

metrica inquiritur et Eccentricitas circuli Solis ve! Terrae: qui perfectus prae-
supponitur esse.

CAPVT XXIV

Demonstratur idem quod capite XXII, sed observationibus quatuor magis
promiscue oblatis, quae tamen Martem habent in eodem Eccentrici loco: par-
tem scilicet aliquam de Solis ve! Terrae Eccentricitate dandam Aequanti cir-
culo: idque etiam in tribus formis hypothesium inter se comparatis : atque etiam
supposita restitutione Braheana motuum Martis, quae medio Solis motui in-
nititur.

CAPVT XXV

Inventis igitur superiori capite trium et trium in Zodiaco locorum distantiis
Solis a Terra; demonstratione Geometrica, quae nihil praeterea supponit, nisi
iter perfecte circulare, inquiritur non tantum Eccentricitas circuli Solis ve!
Terrae, ut cap. 23. sed etiam ipsius Apogaei Solis, ve! contrarii Aphelii Ter-
rae locus, idem fere, qui a BRAHEOest inventus ex observationibus Solis pro-
priis, cum hic sint observationes tantummodo Martis.

CAPVT XXVI

lO

Observationes hae quatuor capitis XXIV a medio motu Solis ad verum, a
restitutione Braheana ad meam transferuntur; et colligitur idem inde quod
Cap. XXV. Et proponitur demonstratio in omnibus tribus hypothesium formis. 20

CAPVT XXVII

Audaciori etiam methodo nullam pIane praesuppono Martis restitutionem;
et assumptis aliis Martis observationibus, non minus quatuor sic comparatis
ut supra, demonstro non tantum Eccentricitatem Solis seu Terrae, et Aphelium
simul ut hactenus, et proportionem Orbium hoc Eccentrici loco, sed etiam
ipsum Martis locum Eccentricum sub Fixis, qui prius praesupponebatur ex
restitutione cognitus.

CAPVT XXVIII

Eadem fere demonstrationis forma, sed adsumpta Solis ve! Terrae Eccentri-
citate, et Aphelio, toties jam comprobatis; adjunctis vero compluribus obser- 30

vationibus, puta hic quinque sic comparatis inter se ut hactenus; ostenditur,
semper unum et eundem pro dire locum Martis Eccentricum, fere ut capite
XXVII. Memineris autem in omnibus praecedentibus Partis III. capitibus prae-
supponi viam Terrae perfectum circulum; ut est quidem ad sensum. Nam
propter parvam Eccentricitatem Ellipsis ipsi parum demere potest.

CAPVT XXIX

Ponitur Eccentricus perfecte circularis, et Eccentricitas cognita, ejusque
dupla Eccentricitas puncti Aequatorii. Tunc Geometrice ex his positis inqui-
runtur distantiae, primo Apogaea et Perigaea, secundo distantiae in anomalia
coaequata 90, tertio distantiae reliquae. Ibidem demonstratur et compendium, 40

18) capitis quarti

una operatione quatuor distantias inquirendi. Amplius demonstratur punctum
circuli, quod semidiametro circuli distat a centro Solis. Denique demonstratur
punctum aliud circuli, in quo una pars aequationis fit omnium maxima.

CAPVT XXX

Distantiae Solis et Terrae in Tabula exponuntur: modusque docetur excer-
pendi, qui etsi ostenditur excedere limites principiorum, et circuitum sideris
ovalem efficit, ideoque provocat juste ad sequentia capita XXXI. XL. XLIV.
LV. ubi scrupulus hic tollitur: non tamen sensibiliter abire docetur ab iis, quae
hactenus erant demonstrata.

lO CAPVT XXXI

Metuebat BRAHEVS,ne bisecta Solis Eccentricitate suas ipsi aequationes Solis
turbarem. Hic ergo metus tollitur, demonstrato, seu per integram Eccentrici-
tatem, seu per bisectam, seu per duplicationem ejus, quod a dimidia Eccentri-
citate extruitur, semper eandem in Sole prodire aequationem. Alius igitur scru-
pulus est cap. XXX. alius hic cap. XXXI. Ibi metuebatur distantiis, hic me-
tuitur aequationibus Braheanis: ibi causa metus est figura itineris, hic Eccen-
tricitatis ratio: illic anticipata fuit consideratio, hic propria hujus loci.

CAPVT XXXII

Primum fit inductio; omnes omnino Planetas uti Aequante circulo, seu
20 bisectione Eccentricitatis puncti Aequatorii.

Super hoc principium Geometrica demonstratione extruitur universale hoc,
Moras Planetae in aequalibus arcubus Eccentri proportionari cum discessu
Planetae a puncto, unde consurgit Eccentricitas. Arrigite aures Physici. hic
enim deliberatio suscipitur de impressione in vestram provinciam facienda.

CAPVTA XXXIII

Iam enim ex conclusione demonstrationis praemissae, et adjunctis aliis axio-
matibus mere Physicis et confeBis, evincitur, distantias Planetae a centro unde
computatur Eccentricitas, esse causas dispensatrices morarum Planetae in
aequalibus Eccentrici arcubus.

30 Secundo docetur, causas has dispensatrices morarum residere in distantia-
rum termino altero, qui distantiis omnibus est communis: scilicet in centro
Systematis Planetarii.

Tertio assumitur ad haec sic demonstrata, partim ex Parte Prima, ut pro-
babiliter demonstratum, partim ex Quarta et Quinta Partibus, ut necessario et
Geometrice demonstratum; partim etiam hoc ipso loco et parte Secunda pro-
babile efficitur, ipsum corpus Solis esse in centro Systematis Planetarii.

Quarto hinc jam consentaneum efficitur, virtutem motricem seu morarum
dispensatricem esse in corpore Solis: Accedunt argumenta Physica. I

Tunc obiter infertur et hoc, Solem in centro Mundi quiescere, Terram circa (****) 3 r
40 centrum mundi moveri. Hicarumadvertat Physicus: Speculationes has Physi-

cas inniti motui Telluris, sed aliunde deduci, et valere tam in BRAHEI,quam in
COPERNICIsententia. Quin potius e contrario his ipsis speculationibus jam mo-
tus Telluris et quies Solis inaedificantur.
6'

Quinto demonstratur, Virtutem motricem pIane ut Lucem, recipere quanti-
tates, extenuarique in majori ambitu, condensari in minori.

Sexto hinc demonstratur, id quod movet Planetas de loco in locum, esse
speciem immateriatam ejus virtutis, quae in corpore Solis est, similem speciei
immateriatae Lucis.

CAPVT XXXIV

Pertexitur speculatio Physica, demonstraturque ex praemissis, speciem illam
virtutis, quae vehit Planetas. per mundi amplitudinem circumire instar fiuminis,
seu vorticis: ce1erius quam Planetas.

Secundo hinc demonstratur, et corpus Solis circa axem suum converti: ubi lO

probabiliter periodicum tempus hujus conversionis inquiritur, simulque dis-
putatur, quid Terram quidque Lunam moveat.

Tertio, corpus Solis probatur esse quasi magneticum. Et ostenditur exemplo
Telluris, esse Magnetas in coe1o.

CAPVT XXXV

Objectio solvitur, an motus siderum, si ex Sole est, impediatur interpositu
corporum, ut Lux: unaque multa ex Capite superiori illustrantur: quomodo
scilicet Virtus Motrix et lux cognatae sint, et altera alterius comes.

CAPVT XXXVI

Solvuntur aliae objectiones. Prima quidem Geometrice instruitur argumen- 20

tans a puncto corporis Solis ad lineam, ab hac ad superficiem ejus, planam
secundum apparentiam, et sic etiam ad sphaericam, ut evincat lucem spargi
alia proportione densitatis, quam ut aequiparari possit virtuti motrici. Sed
respondetur ex principiis Opticis, principium argumentationis non posse esse
punctum ve1 lineam, sed superficiem ipsam. Deinde negatur, considerandas
quantitates apparentes disci Solis, in effectu physico; quod potuisset pluribus
declarari. Nam ne signum quidem esse potest hujus effectus physici, cum alia
utatur proportione. Etsi infra fiat signum rei alterius. Et sic asseritur Luci
modus sparsionis pIane commensuratus motuum Planetariorum dispensa-
tionibus. 30

Altera objectio pugnat in contrarium, Lucem ineptam ad motus societatem,
ut quae etiam ad polos spargatur; solvitur autem ex principiis susceptis, hoc
est, Physicis, pIane Geometrice, ut ex solutione pateat causa naturalis Zodiaci,
et cur Planetae Zodiacum nunquam deserant.

CAPVT XXXVII

Quaeruntur ex positis principiis physicis occasiones ejus inaequalitatis in
Luna, quam BRAHEVS Variationem appellavit, quae Lunam Novam et Plenam
ve1ociorem reddit quam alias. Vbi removentur duae falsae super hac re opi-
niones. Deinde indidem quaeruntur occasiones, quibus Aequatio Lunae in
quadraturis major fiat quam in conjunctione et oppositione cum Sole. Acce- 40

dunt alia ad explicationem ejus peculiaris virtutis, qua Luna movetur, per-
tinentia.

CAPVT XXXVIII

45

Praeter communem ex Sole Vim motricem, Planetas singulos singulis aliis
causis motricibus dispensare motus suos, probatur duobus argumentis: uno
ducto a motu longitudinis, altero a motu latitudinis.

CAPVT XXXIX

lnitio praemittuntur axiomata sex Physica necessaria ad inquisitionem vir-
tutis, quae singulis Planetis est attributa peculiariter.

Regnant autem una toto hoc capite duae hae praeconceptae opiniones:
Prima, Planetae ambitum ordinari in perfecto circulo: Secunda, iter hoc ejus

lO dispensari a Mente. Disputatur igitur, quomodo Mens ista ex itinere Planetae
circulum possit efficere. Et primo demonstratur, id· fieri posse, si propria
Planetae virtus perfecto Epicyc10 moliatur corpus suum invehere, interimque
rapiatur corpus etiam a virtute Solari. Huic modo quinque opponuntur ab-
surda Physica. 'secundo demonstratur id fieri posse, si PIaneta observet
certum punctum extra Solem, a quo aequaliter distet in omni suo circuitu
circa Solem. Verum et haec certi puncti incorporei observatio refutatur
tribus absurdis.

Tertio demonstratur fieri posse perfectum circulum, si virtus Planetae pro-
pria libraret Planetam in diametro Epicycli versus Solem porrecta, lege vero

:lO praescripta tanquam a circumferentiae Epicycli decursu. At simul ostenditur
non posse describi justas librationes a PIaneta, si versetur is in Epicycli dia-
metro; sed nec respondere illas arcubus Eccentri confectis, nec tempori, nec
anomaliae coaequatae: posito quidem, quod ex composito itinere Planetae
fieri debeat perfectus circulus.

Quarto negatur etiam hoc, vim Planetae propriam Mente quodammodo
concipere imaginarium Eccentricum ve! Epicyc1um, exque ejus praescripto,
distantias ad perfecte circularem ambitum requisitas ordinare.

Quantisper igitur ambitum Planetae putamus esse perfecte circularem, ma-
net in dubio, ad quam normam Mens Planetae propria librationes has sui cor-

30 poris expendat.
Sic ventilata norma librationis hujus, progredior etiam ad medium, quo

comprehendere Mens Planetae possit hanc.normam et librationem ab illa prae-
finitam. Siveenim Epicyc1uspro norma sit, sive ejus diameter, sive Eccentrici
centrum; omnia ista ut inepta comprehensu rejecta sunt, indigentque medio
commensurato, ad comprehendendum apto, per quod comprehendantur a
Mente. Vbi astruitur, Mentem Planetae respicere ad crescentem et decrescen-
tem Solis diametrum, eaque uti pro argumento distantiae sui corporis a Sole,
idque verisimilitudine ducta a latitudinibus. Respondetur etiam ad objecta de
Solis exilitate, et de sensuum in Planetis defectu. Neque tamen omnino OCVlXv·d-

40 Àe:x-rov esse sententiam de gubernatione Mentis, in fine movetur.
Denique et difficultas aperitur circa corporis Planetarii loco motionem a vi

insita animali. Et sic multis undique difficultatibus objectis, illud unicè agitur,
ut opinio, quae hactenus erat praeconcepta, de itinere Planetae perfecte cir-
culari (partim etiam de gubernatrice librationis hujus Mente) in dubium vo-
caretur rationibus Physicis; paulo post penitus convellenda Geometricis,
Capite XLIV.

CAPVT XL

1. Methodus, quomodo pars aequationis Physica, seu mora Planetae in ali-
(****) 3 v quo arcu Eccentrici, inveniatur ex I distantiis punctorum ejus arcus a Sole.

z. Ibi est Geometrica demonstratio, quomodo infinitorum arcus punctorum
distantiae a Sole, quamproxime insint in area, quae est inter arcum et lineas,
quae Solem ad terminos arcus connectunt. Et quomodo unum triangulum inter
Solem, centrum Eccentrici et finem arcus, exhibeat utranque partem aequa-
tionis; angulo ad finem arcus, Opticam; area, Physicam. 3. Demonstratio; in
Sole aequales esse ad sensum partes aequationis, Opticam et Physicam. 4. Prae-
mittitur demonstratio; Triangula aequibasia esse in proportione altitudinum. lO

5. Per hoc theorema demonstratur, aream trianguli Aequatorii crescere cum
sinu anomaliae Eccentri: unde compendium existit computandi hanc aream.
Simul ostenditur experimento numero rum, non differre sensibili aliquo partes
aequationis: id primò in gradu 90. deinde in gr. 45. 6. Exceptio sequitur
minutula, demonstrans aream paulo minus habere, quam omnium graduum
Eccentri distantias: et paulo plus, quam omnium graduum anomaliae co-
aequatae distantias. 7. Geometrica delineatio quadrilateri Conchoidis, quod
aequiparatur distantiis omnium graduum Eccentri a Sole. Vbi provocantur
Geometrae ad hoc spacium quadrandum. 8. Spacium inter duas Conchoides •
demonstratur non esse ejusdem latitudinis in locis a medio aequedistantibus. 20

De hoc plura cap. XLIII.

PARSIV

CAPVT XLI

Posito, iter Planetae perfectum esse circulum, et assumptis trium Eccentrici
locorum distantiis Martis a corpore Solis certissime demonstratis parte tertia,
Geometrica derponstratione elicitur locus Apogaei falsus, Eccentricitas falsa,
et proportio falsa.

CAPVT XLII

Nova ratione inquiruntur duorum Eccentrici locorum distantiae, Aphelio
vicinae, observationibus quinque; Perihelio, tribus. Deinde per dimidiationem 30

periodici temporis et Zodiaci circuli, certissime inquiritur locus Aphelii, et
deprehenditur idem, qui parte secunda et prima. Ex eo corrigitur longitudo
media Martis. Comparatione vero utriusque distantiae elicitur vera Eccentri-
citas, et proportio Oibium Martis et terrae. Eccentricitate Eccentrici certis-
sime (licet non omnino subtilissime) consti tuta ex Solis observationibus, simul
patescit, dimidiam esse de Eccentricitate Aequantis, alibi inventa. Itaque etiam
in Marte valere speculationes praemissas a capite XXXII.

CAPVT XLIII

Ponitur fundamenti loco, quod hactenus erat demonstratum Cap. XLII:
Eccentricitates esse inter se in proportione dupla. Ponitur secundo, orbitam 40

Planetae ordinari in circulo perfecto. Ponitur tertio, quod cap. 33. erat de-
monstratum, moras Planetae in aequalibus orbitae arcubus esse in proportione

distantiarum illorum arcuum a Sole. His positis, aequationes eliciuntur vitio-
sae, dissentientes ab experientia. Tunc fit admonitio, ubi non lateat illa falsitas.
2.. Huic rei necessaria est mensuratio spacii inter duas Conchoides capitis XL,
quae cum habeat nonnullam choexvEocv, Geometrae provocantur.

Sic igitur constat, falsae conclusionis omnino praemissarum aliquam esse
falsam.

CAPVT XLIV

Duobus argumentis demonstratur, orbitam Planetae non esse circulum,
sed Ovalem figuram.

lO In primo praesupponuntur demonstrata capitis XLI. XLII. Alias quippe
distantias efficit perfectus circulus, cujus diameter erat Cap. XLII. inventa, alias
et quidem breviores ad latera, requirunt observationes Capite XLI repetitae.
Sed ovalis figura admittit tales. Orbita igitur est ovalis.

In secundo argumento praesupponuntur eadem, quae Cap. XLIII. Moras,
de quibus experientia testatur, non admittit circularis figura, admittit vero
Ovalis. Orbita igitur Planetae Ovalis est.

CAPVT XLV

In sequentibus lector ignoscet meae credulitati, dum omnes ex meo ingenio
aestimo. Quippe mihi non multo minus admirandae videntur occasiones, qui-

20 bus homines in cognitionem rerum coelestium deveniunt; quam ipsa Natura
rerum coelestium. Occasiones igitur has diligenter explico: non dubium, quin
cum aliquo lectoris taedio. Sed tamen jucundior est victoria, quae parta erat
cum periculo; et nitidior ex nubibus Sol exit. Attende igitur lector ad pericula
nostrae militiae; contemplare nubes nigredine horrendas; contemplare inquam.
nam post has nubes certò Sol veritatis latet, et brevi emerget. Explicantur igitur
occasiones, quae me invitarunt, ut ponerem denuo falsum, Planetam vi insita
moliri Epicyclum perfectum, ejusque partes aequales temporibus scribere ae-
.qualibus: eundem vero Planetam rapi a vi extranea Solis, aequalibus tempori-
bus inaequaliter, ut hactenus. Hinc igitur demonstratur, Orbitam seu iter ex

30 utraque causa conformatum evadere in figuram Ovalem.

CAPVT XLVI

1. Primum, haec Physica hypothesis, quae Epicyclo propria est, permutatur
in Eccentricum. 2.. Tunc docetur una ratio describendi lineam motus Planetae
ex hac sententia. 3. Recensentur quatuor cX!L'Y)XOCVEOCL, quae circa hunc modum
occurrunt. Vbi ostenditur, non esse idem medium inter terminorum summas,
quod est inter ipsos terminos. 4. Proponitur secundus modus describendi hanc
lineam, et ostenditur hujus quoque modi cX!L'Y)xocvEoc. Vterque modus utilis est
interim operationibus per numeroso 5. Proponitur tertius modus describendi
orbitam Planetae, conjunctione duarum hypothesium. 6. Rejicitur quartus mo-

40 dus, quem quis tradere possit. 7. Demonstratur, lineam sic creatam verè esse
Ovalem, non Ellipticam.

CAPVT XLVII

Posito vero, lineam itineris Planetae perfecte esse Ellipticam, demonstratur,
aream ellipsis minorem esse quam aream circuli, areola Epicycli seu circuli,

ab Eccentricitate Eccentrici descripti, fere. 2.. Inquiritur area illius circuli, et
sic etiam plani Oviformis. ;.Ostenditur necessariam esse etiam Geometri-
cam sectionem illius areae Oviformis in data ratione: ubi provocantur Geo-
metrae. 4. Meniscus, quo differt Ovalis area a circuIo, in rectum extenditur
Geometrice, quantum potest. 5. Geometris proponitur contempiandum, an sic
extensus duplus sit ad verum Meniscum. 6. Cum non sit in promptu ratio
dividendi Ellipsin ve) Ovalem per se solitariam; demonstratur, Ellipsin bene-
ficio circuli commode dividi posse. 7. Posita igitur Ellipsi et circulo divisa,
ostenditur modus computandi et distantiam et aequationem. 8. Aequatio com-
putata ad anomaliam 90: ubi area in numeris quadrati diametralis exprimitur. lO

9. Modus ex ratione Physicae aequationis, corrigendi Eccentricitatem. 10. Ae-
(****) 4 r quatio computata ad loctantes anomaliae, ubi area trianguli Aequatorii expri-

mitur numeris secunda scrupula significantibus. 11. Bis etiam faisis aequatio-
nibus deprehensis, non minus quam prius Cap. XLIII. circumspectantur causae
erroris.

CAPVT XLVIII

Omnia incommoda Capitis XLVI. seu imperfeetiones Geometriae eliminare
sum conatus, confugiendo ab areis ad Ooidis circumferentiae sectiones nu-
merales.

1. Docetur, quomodo hac via ex distantiis, quae inveniuntur ad aequales 20

temporis particulas, Geometrice inquiratur correspondens portio viae Ovalis
ex Capitis XXXIII. demonstratis, et supposita cognitione totius Ovalis Iongi-
tudinis. 2.. Anxv(ocç, quae pro duabus distantiis initij et finis alicujus arcus,
unicam distantiam puncti medij usurpat, ratio redditur Geometrica. ;. A-re:xv(oc
alia, quae tamen via Geometrica incedit, demonstratur termino rum, in quos
desinunt portiones Ovalis, appropinquatio ad centrum Eccentrici, et sic angu-
Ius ad id centrum, quem subtendit portio Ovalis: denique ex hoc is etiam
angulus, quem eadem portio Ovalis subtendit ad centrum Solis. 4. An:xv(oc
alia inquirendae longitudinis viae ovalis, sed quae Geometricas tamen specu-
Iationes alias comitatur. Dantur enim duo circuli, eorumque duo media, aIte- 30

rum Arithmeticum, alterum Geometricum, quorum illo major circulus effi-
citur, hoc minor. Duobus igitur argumentis, Ellipsis probatur aequalis medio
Arithmetico: altero communiori a contractu extremorum; altero Geometrico
pIane, quo demonstratur Ellipsis certo superare minus medium; igitur aequare
majus medium probabile. 5. Processus unus inquirendi aequationes, qui neg-
ligit, quae Numero ;. et 4. sunt dicta: perinde ac si, ut in summa, sic et in
partibus, se mutuo compensent. 6. Demonstratur Geometrice, non essein par-
tibus aequales amplificationem visivam ex appropinquatione Num. ;. et contra-
riam decurtationem Ellipticorum arcuum Num. 4. 7, Processus recensetur ge-
nuinus, hujus capitis demonstratis omnibus consentaneus: Et aequationes hinc 40

inventae adhuc erroris arguuntur.

CAPVT XLIX

1. Methodus superior ostenditur principium petere, et contra id peccare
quod erat ipsi propositum. 2.. Missis igitur non tantum areis Capitis XLVI.
XLVII. sed etiam Ovalibus circumferentiis capitis XLVIII. ad causas reditur,

43) principum

quibus Ovalis efficitur. Et quia hactenus epicyclus in Eccentricum erat trans-
positus, ubi confundebatur virtus Planetae propria cum virtute ex Sole; re-
sumitur igitur Epicyclus cum concentrico, et applicantur causae Physicae ex
cap. XLV. ut fundamentum inquirendi aequationes hac via, recte habeat.
3. Methodus ipsa constructarum aequationum recensetur, et aequationes ejus-
dem erroris arguuntur ab experientia, qui supra fuit Cap. XLVII. 4. Diluuntur
igitur suspiciones erroris in calculo, quae supra cap. XLVII. nascebantur: et
concluditur, peccare Hypothesin ipsam cap. XLV.

CAPVT L
lO Habet conatus sex, per distantias ipsas inquirendi aequationem, id est mo-

ram Planetae in certo arcu Eccentrici, usurpatas priusquam scirem in plano
inesse summam distantiarum. Etenim moras ex distantiis esse desumendas cer-
tissimum est ex cap. XXXIII. At cum tres sint anomaliae: una, quae temporis
est mensura; secunda, quae arcus Eccentrici; tertia, quae anguli, quem sub-
tendi t ille arcus ad Solem: omnium trium anomaliarum partibus 360. aequali-
bus, singulis singulas dedi distantias. Hoc itaque nomine triplex est facta con-
sideratio distantiarum. Sic cum ex eodem cap. XXXIII. pateat iter Planetae
diurnum in Aphelio ad diurnum Perihelii, apparens ex centro quasi Solis, esse
in proportione dupla conversa ejus, quae est inter distantias Planetae a Sole

20 Apheliam et Periheliam: quadravi igitur omnes distantias, et divisi per medio-
crem 100000, ut, quod prodit id comparatum ad mediocrem 100000, reprae-
sentaret illam rationem duplam, quae regnat inter diurnos apparentes ex centro
Solis. Tribus igitur distantiarum generibus totidem genera tertiarum propor-
tionalium accesserunt: quibus perquisitis speravi nibil a me praetermissum iri,
quod ad effectum causarum naturalium, (quae per distantias docent inquirere
locum Planetae Eccentricum) pertineret: ut ita sex fierent modi.

In primo et secundo, qui habet distantias anomaliae Eccentri seu secundae,
occurrit aliquid Geometricum consideratione dignum. Summa enim 360 linea-
rum tertiarum aequavit summam 360 radiorum, seu primarum linearum. Id

30 proponitur Geometris demonstrandum.
Praeterea modorum horum sex, comparatio haec est. Nam duo (quartus et

quintus) rem ducunt in absurdum, et duplicant errores aequationum. Quatuor
vero reliqui coincidunt cum modis capitum praecedentium, ex quibus duo
(secundus et tertius) ponunt iter Planetae esse circulum, duo vero (primus et
sextus) transferunt distantias, et ovale iter praestant, ex sententia capitis XLV.
Et quantum illi excessu, tantum bi peccant defectu: habentque veritatem in
medio.

CAPVT LI
Deprehenso, aequationes vitiosas fieri per Ovalem Capitis XLV, jam etiam

exploratur, an eadem et circa distantias peccet.
40 Igitur hoc capite assumuntur primo observationes, secundo distantiae Solis

a Terra, quales sunt certissime demonstratae parte Tertia. praeterea nibil poni-
tur, seu inter demonstrationis principia assumitur. Ex his igitur demonstrantur
distantiae Martis a Sole in plurimis locis Eccentrici per totum ambitum: et
quidem in locis ita selectis, ut singula ex singulis semicirculis ascendente et
descendente, aequaliter removeantur a loco Aphelii, supra non una via invento.
Vnde comprobatur Aphelium: et simul exploratur fides Hypotheseos Vicariae.
7 KcplerIII

CAPVT LIIo

Ex demonstratis capltls prioris demonstratur porro, partes aequaliter ab
invento Aphelio remotas, distantes aequaliter a Sole, distare inaequaliter a
quocunque alio puncto extra lineam per Solem et Aphelium: Ergo lineam Ap-
sidum Martis per ipsum corpus Solis transire, cum Eccentricus Martis ab om-
nibus aliis lineis absurde scilicet in duo inaequalia dividatur segmenta. Ad-
ditur praeoccupatio, si quis illum Eccentricum super aliud punctum vellet
aedificare, sic ut ab alia is linea, quam quae per Solem transit, in duo aequalia
secaretur, ipsum refutatum iri ab observationibus. Eodem modo demonstratur,
cum Sol sit in Eccentrici Ovalis diametro longiore, punctum igitur Solis vica- lO

rium, super quo COPERNICVS extruit Eccentricum, esse extra illam longiorem
diametrum. At verisimile nequaquam esse, ut Eccentrici Ovalis alia sit linea
Apsidum quam longior Ovalis diameter: igitur lineam Apsidum non praeter
Solem transire: et sic omnium Planetarum lineas Apsidum in ipso centro Solis
concurrere, non in puncto aliquo medii loci Solis.

CAPVT LIII

Peculiaris methodus inquirendi distantias Martis a Sole prope oppositionem
(****) 4V ejus curo Sole: et simul demonlstratio puncti orbis magni, ex quo error in di-

stantia commissus apparet omnium maximus. Vbi praesupponitur differentia
locorum Eccentricorum duorum, et distantiarum utriusque a Sole mediocriter 20

cognita. Qua ratione simul, ut prius Cap. LI. exploratur fides Hypotheseos
Vicariae.

CAPVT LIV

Collectione eorum quae passim sunt demonstrata; magna cautione con-
stituitur et attemperatur proportio Eccentricitatis et Orbium.

CAPVT LV

Tandem reditur in viam, unde capite XLV. deflexeramus. Inductione enim
omnium demonstratur, uti circulus capite XLIV. ad latera nimis erat laxus, sic
Ovalem capitis XLV. esse nimis angustam. Argumenta duo sunto Alterum à
distantiis ductum: ubi comparantur observatae et cap. LI. LIII. productae, cum 30

distantiis ex Hypothesi computatis, ex proportione orbium capitis LIV, et forma
motuum Capitum XLV. XLVI. XLIX. Et ostenditur observatas esse longiores.
Alterum argumentum sumitur ab aequationibus. Nam aequationes ex circulo
computatae Cap. XLIII. peccabant in partem unam; quae vero Ovali Capitis
XLV. computabantur per capita XLVI. XLVII. XLVIII. XLIX. L. tantundem
peccabant in partem alteram.

CAPVT LVI

Hinc jam demonstratur, distantias non ex circumferentia Epicycli desumen-
das, sive aequabiliter in eo PIaneta incedat, ut cap. XLV. sive proportionem
retineat motus Eccentrici, ut cap. XLI. sed sumendas esse ex Epicycli diametro. 40

Praemissae eaedem sunt, quae in priori.

CAPVT LVII

Cum rationes Physicas capitis XLV. necesse sit aliquid falsi habere admixtum,
propter effectum falsum: jam patefacto genuino effectu, instaurantur illae
rationes Physicae, et continuatur speculatio capitis XXXIX.

Primo ostenditur, librationem in diametro Epicycli (quae reddit distantias,
observatis consentaneas) tenere leges Naturales Corporum. 2. Cum libratio sit
translatio de loco in locum, ostenditur, hanc translationem corporis Planetae
fieri et perfici a Sole, non minus quam parte IlI. circumlationem: sic tamen, ut
hujus librationis habenae sint penes Planetam ipsum. Id declaratur duobus

lO exemplis, altero remorum imperfecto, altero perfectiori magnetis. 3. In ap-
plicatione magnetici exempli, duae statuuntur utrinque et in Magnete et in
PIaneta facultates: altera directionis, altera appetentiae. Magnes dirigitur ver-
sus polum: ferrum vero appetito Ita Globus Planetae dirigitur in Fixas, appetit
vero Solem. Directionis igitur opus, a qua pendet motus et locus Aphelij, initio
in dubio relinquo, sitne Mentis an Naturae. Appetentiae opus, a qua pendet
Eccentricitas, Naturae transcribo, et ostendo crassiori Minerva, mensuram
librationis observando deprehensae, consentaneam esse causae Physicae per
partes. 4. Postea accuratius ista tractans, initio facto a Directionis opere, et con-
cesso, quod ei deroget aliquid declinatio ex appetentia Solis orta: sicut Magnes

20 in polum directus, declinat tamen nonnihil, ob ferrum et Montes a latere
vicinos: demonstro, posse naturali corporeaque facultate, etiam sine mentis
ministerio, salvari locum et tardissimam translationem Aphelii in consequentia.
5. Appetentiae vero mensuram demonstro tenere rationem staterae: et specia-
lius, sinum reCtum anomaliae coaequatae metiri fortitudinem appetentiae, quo-
libet puncto temporis. 6. Circa librationem vero peractam quolibet tempore,
attende lector quid demonstrem. Ex Cap. LVI patet ejus mensura: nempe
sinus versus anomaliae non coaequatae sed Eccentri. Ea mensura observatio-
~bus innititur. Hic igitur in id elaborandum mihi fuit, ut ex dicta mensura
fortitudinis quolibet loco (erat autem sinus rectus anomaliae coaequatae) de-

30 monstrarem etiam hanc mensuram lineae librando confectae, scilicet sinum
versum anomaliae Eccentri. Vt hoc obtineretur, ostendendum fuit, quadrante
diviso in aliquot partes aequales, sinum versum alicujus arcus insensibili mino-
rem habere proportionem ad sinum versum totius quadrantis, quam habet
summa sinuum in arcu, ad summam sinuum in quadrante. 7. Hic quo minus
cohaereret haec praemissa cum illa conclusione, duo obstare videbantur. Pri-
mum, quod anomalia Eccentri, librationis mensuram exhibens, in superiori
semicirculo major erat, pluresque sinus exhibebat anomalia coaequata, forti-
tudinis exhibente mensuram. Responsum autem est, id recte fieri; eo quod in
illa coaequata, PIaneta etiam plus temporis consumat, quare et plus virium

40 effundat. 8. Alterum obstaculum; sinus coaequatae breviores esse sinubus Ec-
centri in superiore sc. semicirculo. Ostensum igitur est, ipsum etiam sinum
versum nonnihil deficere a summa sinuum arcus sui, et sic aequipollere sum-
mae breviorum sinuum. 9. Quae objici possunt exemplo Magnetis partim dilu-
untur: parti m occasionem praebent, Natura in dubium adducta, ad Mentem
transeundi, ut appareat, an et quo pacto Mens Eccentricitatem librando queat
efficere. 10. Itaque positis, quae sunt Cap. LVI. certissime demonstrata, ver-

7·
lO) imperfectae 43) breviorem

